
ДАВЛАТ-ХУСУСИЙ ШЕРИКЛИК АСОСИДА 
²УДУДЛАРДА ЗАМОНАВИЙ ИССИ¯ХОНА 

ХªЖАЛИКЛАРИНИ ТАШКИЛ ¯ИЛИШ 
ЧОРА-ТАДБИРЛАРИ Тª¡РИСИДА

Давоми 2-бетда

Давоми 2-бетда

Давоми 3-бетда

ªЗБЕКИСТОН НОМИ ЕР ШАРИНИНГ 
ЭНГ БАЛАНД НУ¯ТАСИГА БИТИЛДИ

Президент  Қарорлари — Ҳаётда  ва  назоратда

ИЖРО ИНТИЗОМИНИ МУСТА²КАМЛАШ —
 ЯНГИ ªЗБЕКИСТОННИ БАРПО ЭТИШ 

БªЙИЧА ИСЛО²ОТЛАР НАТИЖАДОРЛИГИ ВА 
САМАРАДОРЛИГИНИНГ ПОЙДЕВОРИ

Жаҳонгир СаФаров,
Ўзбекистон республикаси вазирлар Маҳкамаси бўлим мудири, 
юридик фанлар доктори, доцент
адҳам тУрдиев,
Ўзбекистон республикаси адлия вазирлигининг 
Ўзбекистон республикаси Президенти ҳужжатлари ва 
топшириқлари ижросини назорат қилиш бошқармаси бошлиғи

Ўзбекистон 
тараққиётининг 
замонавий босқичида 
янги Ўзбекистонни 
барпо этиш учун 
иқтисодиёт ва 
ижтимоий соҳаларда 
амалга оширилаётган 
шиддатли ва кенг 
кўламли ислоҳотлар 
жараёнида 
мамлакатимиз олдида 
турган устувор, 
стратегик ҳамда долзарб 
вазифаларни тезкор 
ҳал қилишда қатъий 
“темир интизом”ни 
мустаҳкамлаш муҳим 
аҳамиятга эга.

Ўзбекистон Республикаси Прези-
дентининг 2021 йил 10 февралдаги 
“Қонунчилик ҳужжатлари ижросини 
самарали ташкил этишда давлат бош­
қаруви органлари ва маҳаллий ижро 
этувчи ҳокимият органлари раҳбар-
ларининг шахсий жавобгарлигини ку-
чайтиришга доир қўшимча чора­тад-
бирлар тўғрисида”ги ПФ—6166­сон 
фармони билан қонунчилик ҳужжатла-
ри ва топшириқлари ижросини назорат 
қилишнинг мутлақо янги тизими жорий 
қилинди.

Янги тизимнинг самарадорлиги, ўз 
навбатида, қонунчилик ҳужжатлари ва 

топшириқларнинг вазирликлар, идора-
лар, маҳаллий ижро ҳокимияти орган-
лари  ҳамда бошқа ташкилотлар то-
монидан ижро этилиши назорати олиб 
бориладиган “Ijro.gov.uz” ижро инти-
зоми идоралараро ягона электрон 
тизимини такомиллаштириш билан 
чамбарчас боғлиқ.

Бу борада давлатимиз раҳбари то-
монидан жорий йил 31 майда имзо-
ланган “Ijro.gov.uz” ижро интизоми 
идоралараро ягона электрон тизи-
ми самарали фаолият кўрсатишини 
таъминлашга қаратилган қўшимча 
чора-тадбирлар тўғрисида”ги ПҚ—
5132-сон қарор қонунчилик ҳужжат-
лари ва топшириқлар ижроси монито-
рингини олиб боришда мазкур тизим 
таъсирчанлигини мустаҳкамлаш, унинг 
аҳамиятини янада ошириш ҳамда са-
марали фаолият кўрсатишини таъмин-
лашда муҳим қадам бўлди.

ҚонунчИлИк  ҳужжатларИ  ва 
тоПшИрИҚлар  ИжросИнИ  ташкИл  

этИшнИнг  асосИй босҚИчларИ

Мазкур қарор билан ижро интизо-
мини мустаҳкамлаш бўйича ягона ва 
 узлуксиз “технологик занжир” ташкил 
қилинди. Хусусан, унга кўра, қонунчилик 
ҳужжатлари ва топшириқлар ҳаракати, 
яъни, уларнинг ижросини ташкил этиш 
қуйидаги 7 босқичда амалга оширила-
ди:

биринчи босқичда — Ўзбекистон 
Республикаси Президенти Администра-
цияси қонунчилик ҳужжатлари ва топ-
шириқлар электрон нусхаларини улар 

қабул қилингандан сўнг бир кунлик 
муддатда, шошилинч топшириқларни 
эса, зудлик билан “Ijro.gov.uz” тизими-
га киритиш учун адлия вазирлигига 
юборади;

иккинчи босқичда — Адлия ва-
зирлиги бир кунлик муддатда уларни 
“Ijro.gov.uz” тизимига киритади, топ-
шириқларнинг масъул ижрочилари 
ва бажариш муддатларини белгилай-
ди. Бунда вазирлар Маҳкамаси ҳу-
кумат тизимидаги давлат бошқаруви 
 органлари, хўжалик бирлашмалари ва 
 бошқа ташкилотлар бўйича ўзининг 
аппаратида топшириқлардан келиб 
чиққан ҳолда масъул ижрочини, за-
рур бўлганда, вазирлик ва идоралар-
ни белгилайди ҳамда топшириқларни 
 назоратга  олади;

учинчи босқичда — давлат ор-
ганлари ва ташкилотлари, маҳаллий 
ижро этувчи ҳокимият органлари, хў-
жалик бирлашмалари қонунчилик ҳуж-
жатлари ва топшириқларнинг тўлиқ ва 
ўз вақтида бажарилишини таъминлай-
ди ва бу ҳақда “Ijro.gov.uz” тизимига 
белгиланган шаклдаги маълумотлар-
ни киритади.

Масъул ижрочилар қонунчилик ҳуж-
жатлари ва топшириқларнинг сифатли, 
самарали ҳамда натижадорлик билан 
ижро этилишини таъминлаш мақсадида 
ҳар бир топшириқ бўйича “ким, қайси 
муддатда, аниқ нима иш қилиши” 
кўрсатилган механизмларни белгила-
ган ҳолда “йўл харитаси” тайёрла-
ши, тасдиқлаши ва ижрога қаратиши 
 лозим бўлади;

МУноСабат

МУСтаҚиллигиМизнинг 30 йиллигига МУноСиб тУҲФа

нигоҲ

А²ОЛИНИ ИЖТИМОИЙ ¯ªЛЛАБ-
¯УВВАТЛАШНИНГ МУ²ИМ ОМИЛИ

Мамлакатимиздаги ислоҳотларнинг пировард мақсади 
камбағалликни қисқартириш ва аҳоли фаровонлигини 
оширишдир. Шу боис, Президентимиз ташаббуси билан 
халқимиз турмушини яхшилаш йўлида жуда катта 
вазифаларни амалга оширишга киришилди. 

ботирбек  тЎразода, 
олий Мажлис Қонунчилик
палатаси депутати 

Давлатимиз раҳбари томони-
дан куни кеча имзоланган “Аҳолини 
ижтимоий қўллаб­қувватлаш тизи-
мини янада такомиллаштиришга қа-
ратилган қўшимча чора­тадбирлар 
тўғрисида”ги фармон халқнинг тур-
муш даражасини ошириш, ижтимо-
ий ҳимояга муҳтож оилаларни яна-
да қўллаб­қувватлашга қаратилган 
муҳим ҳужжат бўлди. 

Иқтисодий таҳлилларга кўра, кам-
бағалликни ойлик ёки нафақа миқ-
дорини кўпайтириш, кредит бериш 
билан қисқартириб бўлмайди. Ушбу 
стратегик мақсадларга ҳамма учун 

тенг имконият яратадиган юқори иқти-
содий ўсиш ҳисобига эришилади.

Юртимизда аҳолининг муайян 
қатлами ўртасида камбағаллик мав-
жудлиги биринчи марта эълон қи-
линган кундан бошлаб уни қисқар-
тириш бўйича кенг қамровли ишлар 
амалга оширилмоқда. Барча туман 
ва шаҳарларда эҳтиёжманд оилалар, 
аёллар ва ёшлар билан манзилли 
ишлаш бўйича мутлақо янги тизим — 
“Темир дафтар”, “Ёшлар дафтари” ва 
“Аёллар дафтари” жорий этилди.

1 июнь куни Ўзбекистон фарзанди Сергей Денисенко Ер шарининг энг баланд нуқтаси — баландлиги 
8848 метр бўлган Эверест (Жамолунгма) чўққисини забт этиб, Ватанимиз байроғини кўтарди.   
Бу ўзбекистонликларнинг дунёдаги энг баланд чўққига Непал томондан биринчи кўтарилиши бўлди.
Жасур альпинистимиз беқарор об-ҳаво шароити, турли мураккабликларга қарамай эришган ютуғини 
Ватанимиз мустақиллигининг 30 йиллигига бағишлади.

“S&P” ХАЛ¯АРО РЕЙТИНГ АГЕНТЛИГИ: 
“BB-”  ДАРАЖАСИДА  “БАР¯АРОР”

Рейтинг ва индекслар муайян ҳолатни турли йўллар 
билан аниқлайдиган, ҳар қандай мамлакатда бир ёки бир 
нечта йўналишдаги вазиятни тўғри ифодалаб берадиган 
кўрсаткичларни қамраб олади. Шу асосда давлатнинг жаҳон 
ҳамжамиятида тутган  ўрни ва мавқеини белгилашга, олиб 
борилаётган ислоҳотларга холис баҳо беришга хизмат қилади.

абдурауф  ҚорЖовов, 
“Янги Ўзбекистон” мухбири

Мамлакатда ер ва сув ресурсла-
ридан оқилона фойдаланиш, энергия 
тежамкор технологияларга асосланган 
иссиқхона хўжаликларини ривожлан-
тириш ҳамда қишлоқ хўжалиги маҳ-
сулотларини етиштириш ва экспорт 
 ҳажмларини ошириш, шунинг дек, соҳа-
га тўғридан­тўғри хорижий инвестиция­
ларни ва малакали мутахассислар-
ни кенг жалб қилиш, ўз бизнесига эга 
 оилаларни кўпайтириш мақсадида:

1.  Қуйидагилар республикада за-
монавий иссиқхона хўжаликларини 
ташкил қилишнинг устувор йўналиш­
лари этиб белгилансин:

замонавий иссиқхона хўжаликлари-
ни биринчи навбатда, унда етиштири-
ладиган маҳсулотлар бўйича импорт-
ни қисқартириш ва зарур ускуна ва 
техникалар ишлаб чиқаришни маҳал-
лийлаштириш ҳисобига ташкил этиш;

иссиқхона хўжаликлари учун уруғ, 
кўчат ва ўғитларнинг инвесторлар то-
монидан доимий етказиб берилишини 
ташкил этиш;

ташкил этиладиган иссиқхона хў-
жаликлари учун тўлиқ агросервис 
хизматларини кўрсатиш, малакали 
агрономларни бириктириш ҳамда за-
монавий лабораторияларни ташкил 
этиш;

хорижий мутахассисларни жалб 
қилган ҳолда иссиқхона хўжаликлари 
ишчиларини ўқитиш орқали соҳа бў­
йича етарли кўникмаларга эга бўлган 
мутахассисларни тайёрлаш;

иссиқхоналар ҳосилдорлигини ва 

самарадорлигини йил давомида ҳо-
сил олиш амалиётини жорий этиш 
орқали ошириш.

2. Иқтисодий тараққиёт ва кам-
бағалликни қисқартириш вазирлиги, 
Инвестициялар ва ташқи савдо ва-
зирлиги, Молия вазирлиги ва Қишлоқ 
хўжалиги вазирлигининг хорижий ва 
маҳаллий инвесторлар (кейинги ўрин-
ларда — инвесторлар) томонидан 
ишлаб чиқариладиган замонавий ва 
энергия тежамкор ускуна­жиҳозлар-
дан фойдаланган ҳолда иссиқхона 
хўжалигига эга бўлиш ва қишлоқ хўжа-
лиги маҳсулотларини етиштириш ис-
тагини билдирган аҳолининг (ке йинги 
ўринларда — ташаббускор аҳоли) 
 талаб ва эҳтиёжларидан келиб чиқиб:

ташаббускор аҳоли томорқалари 
ва хонадонларида майдони камида 
10 сотих бўлган иссиқхоналар 
 (ке йинги ўринларда — иссиқхоналар) 
барпо этиш;

қишлоқ хўжалигида фойдаланишга 
киритиладиган ер майдонлари, захи-
радаги ҳосилдорлиги паст бўлган пах-
та ва ғалладан қисқарган майдонлар, 
яроқсиз деб топилган боғ ва токзорлар 
жойлашган бўш ер майдонларида ҳар 
бирининг майдони камида 20 сотих 
бўлган турар жой мажмуасини ҳам 
қамраб олган иссиқхоналар  (кейинги 
ўринларда — уй­иссиқхона мажмуа­
лари) ташкил қилиш тўғрисидаги 
таклифлари маъқуллансин.

3. Уй­иссиқхона мажмуаларини 
қуриш, жиҳозлаш ва эксплуатация 

қилиш давлат­хусусий шериклик 
 тамойили асосида амалга оширили-
ши белгилаб қўйилсин. Бунда, лойиҳа 
 доирасида:

а) давлат шериги:
қишлоқ хўжалигида фойдаланиш-

га киритиладиган ер майдонлари, за-
хирадаги ҳосилдорлиги паст бўлган 
пахта ва ғалладан қисқарган майдон-
лар, шунингдек, яроқсиз деб топилган 
боғ ва токзорлар жойлашган бўш ер 
майдонларини инвесторлар ўртасида 
ўтказиладиган очиқ танлов якунлари 
бўйича ижара ҳуқуқи асосида ажрата-
ди;

уй­иссиқхона мажмуасига ташқи 
муҳандислик­коммуникация тармоқ­
лари (жумладан газ, сув, электр энер-
гияси, ички йўл) тортилишини таъмин-
лайди;

мазкур қарорнинг 4 ва 5­бандлари-
да кўрсатилган имтиёзларни тақдим 
этади;

б) инвесторлар:
лойиҳа­олди ва лойиҳа ҳужжатла-

рининг (ТИА, чизмалар ва бошқалар) 
тайёрланиши ва экспертизадан ўтка-
зилишини таъминлайди;

уй­иссиқхона мажмуаларини  қуриш, 
жиҳозлаш ва эксплуатация қилишга 
оид лойиҳаларнинг концепцияси, ло­
йиҳа­смета ҳужжатларини “Давлат­ 
хусусий шериклик тўғрисида”ги Ўзбе-
кистон Республикасининг  Қонунида 
белгиланган тартибда ишлаб чиқади;

Бошланиши 1-бетда

Бошланиши 1-бетда

Бошланиши 1-бетда

МУноСабат

А²ОЛИНИ ИЖТИМОИЙ 
¯ªЛЛАБ-¯УВВАТЛАШНИНГ 

МУ²ИМ ОМИЛИ

Раёсат мажлисида сўнгги йилларда фермер 
ва деҳқон хўжаликлари, шунингдек, томорқа ер 
участкаларидан самарали фойдаланиш бўйи-
ча бир қатор қонун ва қарорлар қабул қилин-
ганлиги таъкидлаб ўтилди.

Хусусан, Қишлоқ хўжалиги вазирлиги, 
 Ўзбекистон фермер, деҳқон хўжаликлари ва 
томорқа ер эгалари кенгаши, Қорақалпоғистон 
Рес публикаси Вазирлар Кенгаши ва вилоятлар 
ҳокимликлари томонидан фермер хўжаликла-
рини ташкил этиш ва уларнинг эркин фаолият 
юритиши учун шароитлар яратиш, қонун би-
лан кафолатланган ҳуқуқларини ҳимоя қилиш, 
таъминот, тайёрлов ва хизмат кўрсатувчи таш-
килотлар билан шартнома муносабатларида 
манфаатларини таъминлаш, шунингдек, ҳар 
бир ҳудуднинг тупроқ­иқлим шароитидан келиб 
чиққан ҳолда, фермер хўжаликларини қиш­
лоқ хўжалиги экинларининг айрим турларини 
етиштиришга ихтисослаштиришни йўлга қўйиш 
бўйича муайян ишлар амалга оширилди.

“Фермер хўжалиги тўғрисида”ги қонун ижро-
сини таъминлаш мақсадида фермер хўжа-
ликларига энг илғор технологиялар, ресурс 
тежайдиган ва биологик усуллардан фойда-
ланишни кенг жорий этиш орқали ҳосилдор-
ликни ошириш, шунингдек, уларни моддий 
қўллаб­қувватлаш бўйича амалий ёрдам кўр-
сатилди.

Сўнгги йилларда соҳада амалга оширилган 
ислоҳотларга мувофиқ, фермер хўжаликла-
ри фаолиятини қўллаб­қувватлаш мақсадида 
уларга:

ер участкаларини юридик ва жисмоний 
шахс ларга бир йилгача бўлган муддатга икки-
ламчи ижарага бериш;

ер майдонларини фойдаланишга киритиш 
учун республикада ишлаб чиқарилмайдиган 

Бу тизим орқали кўплаб фуқароларнинг банд-
лиги таъминланди. Ўзини ўзи банд қилган аҳоли 
учун солиқ имтиёзлари берилиши ҳамда кўп-
гина чекловларнинг бекор қилиниши туфайли 
минг­минглаб фуқароларимиз меҳнат фаолия-
тини қонуний тарзда йўлга қўйди. Умуман, пан-
демия шароитида ўз ишини йўқотган аҳолини 
қўллаб­қувватлаш учун давлат ва ҳукумат барча 
чора­тадбирларни кўрди. 

Жорий йилнинг биринчи чорагида давлат 
бюджетининг жами харажатлари 34,1 триллион 
сўмни, шундан ижтимоий соҳаларга йўналти-
рилган харажатлар 18,2 триллион сўмни ташкил 
қилди. Ушбу харажатлар ўтган йилнинг мос дав-
рига нисбатан 38,6 фоиз ошди.

Бу борадаги ишлар фаол давом этмоқда. 
Фармонга кўра, 2021 йилнинг 1 июлидан бош­
лаб белгиланган ёшга доир энг кам пенсия миқ-
дорида ва ундан кам пенсия олувчи шахсларга 
пенсияни ҳисоблаш базавий миқдорининг 20 
фоизи миқдорида қўшимча тўлов жорий этилди. 
Бунда иш стажи тўлиқ бўлмаган чоғдаги пенсия­
ларнинг энг кам миқдори қўшимча тўловни ҳи-
собга олган ҳолда 256 675 сўмдан 400 000 сўмга 
оширилади. 

Шунингдек, белгиланган ёшга доир энг кам 
пенсия миқдоридан 565 000 сўмгача пенсия 

Ўзбекистон Республикаси 
Вазирлар Маҳкамасида

Вазирлар Маҳкамаси 
Раёсатининг навбатдаги 
мажлисида Қишлоқ хўжалиги 
вазирлиги, Ўзбекистон фермер, 
деҳқон хўжаликлари ва 
томорқа ер эгалари кенгаши 
раҳбарлари, Қорақалпоғистон 
Республикаси Вазирлар 
Кенгаши Раиси, вилоятлар 
ва туманлар ҳокимларининг 
“Фермер хўжалиги тўғрисида”ги 
қонун ижросини таъминлаш 
юзасидан амалга оширилган 
ишлар, шу жумладан, фермер 
хўжаликларини ташкил этиш, 
уларнинг фаолияти, қайта 
ташкил этилиши ва тугатилиши 
соҳасидаги муносабатларни 
тартибга солиш бўйича 
ҳисоботлари эшитилди.

 хомашё, материаллар, техника, асбоб­ускуна-
лар, эҳтиёт қисмларга божхона тўловлари (қў-
шилган қиймат солиғидан ташқари) тўлашдан 
озод қилиш;

дарёлар, каналлар ва бошқа сув ҳавзалари-
дан сувни тортиш учун насос станциясини қу-
ришга ҳар 35 гектар учун 120 миллион сўмдан 
ошмайдиган миқдорда, шунингдек, лалми ва 
яйлов ер участкаларида суғориш тик қудуқла-
ри бурғулашга ҳар бир метр чуқурлиги учун 100 
минг сўмдан субсидия бериш;

маҳаллий корхоналар томонидан ишлаб 
чиқарилган лазерли ер текислагичларни сотиб 
олиш қийматининг 30 фоизини давлат бюдже-
тидан қоплаб бериш;

наслчилик субъектларининг асосий фаоли-
ят тури бўйича фойда солиғи, мол­мулк солиғи, 
ер солиғи ва сув ресурсларидан фойдаланган-
лик учун солиқ ставкасини 50 фоиз миқдорида 
қўллаш каби қатор имтиёз ва преференциялар 
берилди.

Раёсат мажлиси якунлари бўйича Қишлоқ 
хўжалиги вазирлиги, Ўзбекистон фермер, 
деҳқон хўжаликлари ва томорқа ер эгала-
ри кенгаши, Қорақалпоғистон Республикаси 
 Вазирлар Кенгаши ва вилоятлар ҳокимликла-
рига:

Раёсат йиғилишининг “Фермер хўжали-
ги тўғрисида”ги қонун ижросини таъминлаш 
бўйича баёни билан тасдиқланган қўшимча 
чора­тадбирлар режасида белгиланган вази-
фаларнинг муддатида ва тўлиқ бажарилишини 
таъминлаш;

қишлоқ хўжалиги ерлари ва экинлари ҳо-
латини мониторинг қилишни назарда тутувчи 
2021 йилга мўлжалланган чора­тадбирлар 
 дастурини ишлаб чиқиш;

қишлоқ хўжалигига мўлжалланган ер участ-
каларини иккиламчи ижарага бериш ҳамда 
ижарага олиш ҳуқуқини сотиш тартибини 
 назарда тутувчи норматив­ҳуқуқий ҳужжат 
лойиҳасини тайёрлаш;

қишлоқ хўжалигида фойдаланиш учун ер 
ажратишнинг электрон онлайн танловини ўт-
казиш тартибини ишлаб чиқиш;

чорвачилик фермер хўжаликларига озуқа 
экинлари учун шартли мол бош сонига меъёр 
бўйича талаб этиладиган ер майдонларини 
ажратиш;

илм­фан, ишлаб чиқариш ва агрохизматлар 
кўрсатиш тизимининг узвий интеграциясини 
таъминлаш мақсадида ҳудудий агрохизмат-
лар марказлари фаолиятини босқичма­босқич 
йўлга қўйиш орқали фермер хўжаликларига 
илмий асосланган ахборот­маслаҳат хизмат-
ларини кўрсатиш вазифалари топширилди.

Мажлис якунлари бўйича Ўзбекистон 
 Республикаси Вазирлар Маҳкамаси Раёсати-
нинг тегишли қарори қабул қилинди.

олувчиларнинг ёшга доир ва ногиронлик бўйи-
ча пенсиялари миқдори 565 000 сўмга, зарур иш 
стажига эга бўлмаган кекса ёшдаги ва меҳнат-
га лаёқатсиз фуқароларга бериладиган нафақа 
миқдори 315 030 сўмдан 400 000 сўмга еткази-
лади. 

Давлатимиз раҳбарининг мазкур фармо-
ни билан боқувчисини йўқотганлик нафақаси 
олувчи оилаларнинг барча аъзоларини қамраб 
олиш мақсадида уларнинг бир нафар меҳнат-
га қобилиятсиз оила аъзоси учун нафақа миқ-
дори 400 000 сўм ва кейинги ҳар бир меҳнатга 
қобилиятсиз оила аъзоси учун 150 000 сўмдан 
қўшилиши белгиланди. Болаликдан ногирон-
лиги бўлган шахсларга бериладиган нафақа 
эса ойига 513 350 сўмдан 565 000 сўмга оши-
рилаётир. 

Айтиш жоизки, фармонда белгиланган чора­ 
тадбирлар одамларни манзилли ҳимоя қилиш 
тизимини янги босқичга олиб чиқади. Мазкур 
йўналишдаги ижтимоий қўллаб­қувватлаш 
 механизмларини янада такомиллаштиради.

Ўзбекистонда ижтимоий шартнома ижтимоий 
ахлоқнинг кўп асрлик тамойилларига асослан-
ган. Шу нуқтаи назардан, мамлакатдаги кам-
бағалликни бартараф этиш йўлларидан бири 
бўлган ижтимоий ҳимоя самарадорлигини оши-
риш фақатгина комплекс ёндашувлар орқали 
амалга оширилиши мумкин. 

ªЗБЕКИСТОН НОМИ ЕР ШАРИНИНГ
ЭНГ БАЛАНД НУ¯ТАСИГА БИТИЛДИ

МУСтаҚиллигиМизнинг 30 йиллигига МУноСиб тУҲФа

7 июнь куни Сергей Дени-
сенко юртимизга қайтиб келди. 
Шу муносабат билан Тошкент 
халқаро аэропортида қаҳрамон 
ҳамюртимиз кенг жамоатчилик 
вакиллари томонидан тантанали 
кутиб олинди.

— Чўққиларни забт этмоқ 
учун жисмоний тайёргарликнинг 
ўзи етарли эмас. Бунинг учун 
жуда катта руҳий қувват ҳам 
керак, — дейди Сергей Дени-
сенко. — Ҳеч бир муболағасиз 
айтишим керакки, мен бундай 
руҳий кучни  юртимиздан, унда-
ги катта ислоҳотлар тўлқинидан 
олдим. Мамлакатимизда амалга 
оширилаётган катта ўзгаришлар ҳаммамиз-
ни қувонтиради, ҳаяжонга солади. Илгари 
тасаввур ҳам қилолмаган кенг кўламдаги 

уй­жойлар қурилиши, янги­янги иш ўрин-
лари, ёшларнинг таълим олиши учун яра-
тилаётган қулай шароит ва имкониятлар, 

Президентимиз томонидан 
берилаётган мотивация, ин-
тилишлар, ташаббусларнинг 
қўллаб­қувватлови, халқаро 
спорт мусобақаларидаги ға-
лабаларимиз, хуллас, барча­ 
барчаси  мени дунёнинг энг 
баланд чўққисига олиб чиқди. 
Эверест чўққисида ўтириб кўз 
ўнгимдан болаликдаги орзу-
ларим, ота­онам, дўстларим, 
яқинларимнинг мунис сий-
моси, жонажон Ўзбекистони-
мизнинг сўлим манзаралари 
бирма­бир ўта бошлади. Забт 
этилган маррада инсон ўзини 
Ватанига дахлдор сезар экан.  
Ҳаммаси учун раҳмат. Янги 
марраларни забт этишдан 

тўхтамаймиз. Бундай интилишлар, муваф-
фақиятлар юртимиз бўйлаб давом этишига 
ишонаман.

Ўзбекистон Республикаси Президентининг
қ а Р о Р и

ДАВЛАТ-ХУСУСИЙ ШЕРИКЛИК АСОСИДА ²УДУДЛАРДА 
ЗАМОНАВИЙ ИССИ¯ХОНА ХªЖАЛИКЛАРИНИ ТАШКИЛ 

¯ИЛИШ ЧОРА-ТАДБИРЛАРИ Тª¡РИСИДА

давлат­хусусий шериклик тўғрисидаги 
 битимга мувофиқ қурилиш, жиҳозлаш ва экс-
плуатация қилиш харажатлари бўйича маж-
буриятларнинг бажарилишини ўз маблағлари 
ёки қонунчилик ҳужжатларида тақиқланмаган 
бошқа манбалар ҳисобидан амалга оширади;

уй­иссиқхона мажмуалари фойдаланишга 
топширилган санадан бошлаб шартномада 
келишилган муддатгача етиштирилган маҳсу-
лотларни ташқи ва ички бозорларда сотиш ва 
ҳисобини юритиш ишларини амалга оширади;

давлат шериги ва ташаббускор аҳоли би-
лан тузилган шартномалар шартларига амал 
 қилади;

уй­иссиқхона мажмуалари фойдаланиш-
га топширилган санадан бошлаб келишилган 
муддат ва миқдорда хизмат ҳақи тўлаш маж-
буриятини ўз зиммасига олади ва ташаббус­
кор аҳоли фаолият юритаётган уй­иссиқхона 
мажмуасини давлат­хусусий шериклик тўғри-
сидаги битим муддати тугагандан сўнг дав-
лат шеригига ўтказилган ҳолда бепул тарзда 
ташаббускор аҳолига белгиланган тартибда 
расмийлаштирилишини таъминлайди;

в) ташаббускор аҳоли:
уй­иссиқхона мажмуалари фойдаланиш-

га топширилган санадан бошлаб келишилган 
муддатгача тузилган шартнома асосида уй­ис-
сиқхона мажмуаларида ўзини ўзи банд қилган 
ҳолда фаолият олиб боради ҳамда уларда 
маҳсулотлар етиштириш билан шуғулланади;

келишилган муддат якунланганидан сўнг 
уй­иссиқхона мажмуаларини мулк ҳуқуқи асо-
сида, улар жойлашган ерни ижара ҳуқуқи 
асосида (ижара шартномасининг амал қилиш 
муддатига) бепул қабул қилиб олади ҳамда 
келгусида ундан мақсадли ва самарали фой-
даланишни таъминлайди.

4. Белгилансинки:
а) ташаббускор аҳолини танлаш инвес­

торлар ва туман ҳокимликлари томонидан 
амалга оширилади;

б) ташаббускор аҳоли ва инвесторларнинг 
талаблари ҳамда имкониятларидан келиб 
чиқиб, улар ўртасида тузилган шартнома асо-
сида иссиқхоналар қурилиши уларнинг хона-
донлари ва томорқаларида томонларнинг ўз 
маблағлари, шунингдек, қонунчилик ҳужжат-
лари билан тақиқланмаган бошқа манбалар 
ҳисобидан амалга оширилади;

в) уй-иссиқхона мажмуалари қурилиши 
учун:

инвесторларнинг ўз маблағлари ва қонунчи-
лик ҳужжатлари билан тақиқланмаган бошқа 
манбалар жалб этилади;

ташқи муҳандислик­коммуникация тар-
моқларини (газ, сув, электр энергияси, ички 
йўл) тортиш ишлари маҳаллий ҳокимликлар-
нинг “Ягона буюртмачи хизмати” инжиниринг 
компаниялари буюртмалари асосида амалга 
оширилади ҳамда Ўзбекистон Республикаси-
нинг ижтимоий ва ишлаб чиқариш инфрату-
зилмасини ривожлантириш дастурларида “Эр-
кин иқтисодий зоналар, кичик саноат зоналари 
ҳамда қонунчиликда белгиланган тартибда 
йирик ишлаб чиқариш лойиҳаларини муҳан-
дислик­коммуникация инфратузилмаси билан 
таъминлаш” йўналиши учун назарда тутилган 
марказлашган капитал қўйилмалар ҳисобидан 
молиялаштирилади;

г) иссиқхоналар ва уй­иссиқхона мажмуала-
рида маҳсулот етиштириш билан шуғуллана-
ётган фуқароларга Ўзбекистон Республикаси 
Президентининг 2020 йил 8 июндаги “Тадбир-
корлик фаолияти ва ўзини ўзи банд қилишни 
давлат томонидан тартибга солишни сод-
далаштириш чора­тадбирлари тўғрисида”ги  

ПҚ – 4742­сон қарорида белгиланган имтиёз-
лар ва шарт­шароитлар татбиқ этилади.

5. Қуйидагилар:
уй­иссиқхона мажмуаларини қуриш учун хо-

риждан олиб келинадиган, Ўзбекистон Респуб­
ликасида ишлаб чиқарилмайдиган йиғила-
диган алоҳида қисмлардан иборат тайёр 
ҳолдаги замонавий иссиқхоналар 2021 йилнинг   
31 декабрига қадар божхона божидан озод  
 қилинсин;

иссиқхоналар ва уй­иссиқхона мажмуала-
рини ишлаб чиқариш учун хориждан олиб ке-
линадиган, Ўзбекистон Республикасида ишлаб 
чиқарилмайдиган материаллар, хомашёлар ва 
бутловчи қисмлар 2023 йилнинг 31 декабрига 
қадар божхона божидан озод қилинсин;

иссиқхоналар ва уй­иссиқхона мажмуалари 
учун ер солиғи ставкалари ҳамда уй­иссиқхона 
мажмуалари таркибидаги турар жойлар учун 
мол­мулк солиғи ставкалари улар фойдала-
нишга топширилган санадан бошлаб уч йил 
давомида 50 фоиз миқдорида ўрнатилсин.

Бунда, импорт қилинадиган товарларнинг 
Ўзбекистон Республикасида ишлаб чиқари-
лиши тўғрисида экспертиза хулосаси Иқтисо-
дий тараққиёт ва камбағалликни қисқартириш 
вазирлиги ҳузуридаги “Лойиҳалар ва импорт 
контрактларини комплекс экспертиза қилиш 
маркази” ДУК томонидан берилади.

6. Молия вазирлиги Қишлоқ хўжалиги ва-
зирлиги ва Адлия вазирлиги билан биргаликда 
уй­иссиқхона мажмуаларини қуриш ва улар-
дан фойдаланиш бўйича туман ҳокимликлари, 
инвесторлар ва ташаббускор аҳоли ўртасида 
тузиладиган давлат­хусусий шериклик тўғри-
сидаги битимнинг намунавий шаклини тайёр-
лаб, икки ҳафта муддатда Қорақалпоғистон 
Республикаси Вазирлар Кенгаши ва вилоят-
лар ҳокимликларига тақдим этсин. Бунда, дав-
лат­хусусий шериклик тўғрисидаги битимнинг 
намунавий шаклига уй­иссиқхона мажмуаси-
дан инвесторларнинг фойдаланиш муддати 
ҳамда уй­иссиқхона мажмуасида турар жой ва 
иссиқхонанинг майдонига оид ва бошқа шарт-
лар киритилади.

7. Қишлоқ хўжалиги вазирлиги Иқтисодий 
тараққиёт ва камбағалликни қисқартириш 
вазирлиги, Қорақалпоғистон Республикаси 
 Вазирлар Кенгаши ва вилоятлар ҳокимликла-
ри билан биргаликда бир ой муддатда:

уй­иссиқхона мажмуалари қурилиши учун 
қишлоқ хўжалигида фойдаланишга киритила-
диган ер майдонлари, захирадаги ҳосилдор-
лиги паст бўлган пахта ва ғалладан қисқарган 
майдонлар, шунингдек, яроқсиз деб топилган 
боғ ва токзорлар жойлашган бўш ер майдон-
ларини аниқласин;

битта майдонда камида 100 та уй­иссиқ хона 
мажмуасининг жойлаштирилишини назарда 
тутган ҳолда, уларнинг жойлаштирилиши бўй-
ича манзилли дастур лойиҳасини ишлаб чиқ-
син ва Вазирлар Маҳкамасига тасдиқлаш учун 
киритсин.

Қорақалпоғистон Республикаси Вазирлар 
Кенгаши ва вилоятлар ҳокимликлари Вазирлар 
Маҳкамаси томонидан тасдиқланган манзилли 
дастур асосида инвесторларга уй­иссиқхона 
мажмуалари қурилиши учун ер майдонлари-
нинг белгиланган тартибда ижара ҳуқуқи асо-
сида ажратилишини таъминласин.

8. Иқтисодий тараққиёт ва камбағалликни 
қисқартириш вазирлиги ҳамда Молия вазир-

лиги уй­иссиқхона мажмуалари учун ташқи 
муҳандислик­коммуникация тармоқларини 
(газ, сув, электр энергияси, ички йўл) тортиш 
ишларини молиялаштириш мақсадида мар-
казлашган капитал қўйилмалар ҳисобидан 
 маблағлар ажратилишини таъминласин.

9. Қишлоқ хўжалиги вазирлиги:
а) Инновацион ривожланиш вазирлиги, 

 Инвестициялар ва ташқи савдо вазирлиги, те-
гишли вазирлик ва идоралар билан биргалик-
да бир ой муддатда қуйидагилар бўйича асос­
лантирилган таклифларни ишлаб чиқсин ва 
Вазирлар Маҳкамасига киритсин:

хорижий компаниялар ва малакали мута-
хассисларни жалб қилган ҳолда Бухоро тума-
нида “Замонавий иссиқхона хўжалиги” кўргаз-
мали семинарини ташкил этиш ҳамда унинг 
доирасида соҳадаги муаммо ва ечимларга 
қаратилган халқаро илмий­амалий конферен-
цияни ўтказиш;

иссиқхона хўжаликлари фаолиятини қўл-
лаб­қувватлаш мақсадида уруғчилик, навчи-
лик, лаборатория ва логистика масалаларини 
қамраб оладиган кластер тизимини жорий қи-
лиш;

соҳадаги олий таълим ва профессионал 
таълим муассасаларида замонавий иссиқхо-
на хўжалигини ташкил этиш, уларда касаллик 
ва зараркунандаларга қарши курашишнинг са-
марали усулларини ўқитишни йўлга қўйиш;

б) Бандлик ва меҳнат муносабатлари вазир-
лиги, Маҳалла ва оилани қўллаб­қувватлаш 
вазирлиги, Қорақалпоғистон Республикаси 
 Вазирлар Кенгаши ва вилоятлар ҳокимликла-
ри билан биргаликда ҳар йили ўтказиладиган 
“Ташаббус” кўрик­танлови доирасида “Энг 
илғор иссиқхона хўжалиги” номинациясини жо-
рий этсин;

в) Қорақалпоғистон Республикаси Вазирлар 
Кенгаши ва вилоятлар ҳокимликлари билан 
биргаликда замонавий иссиқхона хўжаликла-
рининг аҳамияти, имкониятлари ва қулайлик­
ларини кенг жамоатчилик ўртасида тарғиб 
қилсин. Бунда иссиқхона ва уй­иссиқхона 
маж муалари фаолиятини ёритиш ҳамда кенг 
тарғиб этишга бағишланган кўргазмали нашр-
лар ва услубий қўлланмаларни яратиш ҳамда 
аҳолига тарқатиш чораларини кўрсин.

Ушбу бандда назарда тутилган тадбирлар-
ни амалга ошириш Боғдорчилик ва иссиқхона 
хўжалигини ривожлантириш жамғармаси маб­
лағлари ҳисобидан молиялаштирилиши бел-
гилаб қўйилсин.

10. Ўзбекистон миллий телерадиокомпа­
нияси “Маҳалла”, “Ўзбекистон 24”, “Ёшлар” ва 
маҳаллий телеканалларда замонавий иссиқ-
хона хўжаликларини қуриш, ресурс тежовчи 
илғор технологияларни кенг жорий этишга оид 
махсус кўрсатувлар ташкил этилишини ҳамда 
мунтазам намойиш этиб борилишини таъмин-
ласин.

11. Мазкур қарорнинг ижросини назо-
рат қилишда масъул ва шахсий жавобгар 
этиб иқтисодий тараққиёт ва камбағалликни 
қисқартириш вазирининг биринчи ўринбосари  
С.М.Холхўжаев белгилансин.

Қарор ижросини ҳар чоракда муҳокама 
қилиб бориш, ижро учун масъул идоралар 
фаолиятини мувофиқлаштириш ва назорат 
қилиш Ўзбекистон Республикаси Бош вази-
рининг ўринбосари Ж.А.Қўчқоров зиммасига 
юклансин.

Ўзбекистон республикаси
    Президенти                                            Ш.Мирзиёев

Тошкент шаҳри,
2021 йил 7 июнь

Бошланиши 1-бетда

 2021 йилнинг I чорагида 293 та норматив-ҳуқуқий ҳужжатлар 
лойиҳаларининг 75 таси ёки 25,6 фоизи қонунчилик 
ҳужжатлари нормаларига зидлиги ва жиддий камчиликларга йўл 
қўйилгани сабабли ташаббускорларга қайтарилди.

тўртинчи босқичда — Адлия вазирлиги қо-
нунчилик ҳужжатлари ва топшириқлар ижроси 
бўйича масъул ижрочилар томонидан “Ijro.gov.
uz” тизимига киритилган маълумотлар тўлиқли-
ги ва ҳаққонийлигини текширади, уларни тас-
диқлайди ёки масъул ижрочига қайта ишлашга 
жўнатади, шунингдек, ижро ҳолати тўғрисидаги 
умумлаштирилган маълумотларни ҳар ойда 
 вазирлар Маҳкамасига киритиб боради.

Топшириқ ижроси ҳақиқатда таъминланган-
лигини адлия вазирлиги ва ҳудудий адлия 
бўлимлари “Ijro.gov.uz” тизимига киритилган 
маълумотлар ва илова қилинган тасдиқловчи 
ҳужжатларнинг тўлиқлигини кўриб чиқади, агар 
маълумотлар ҳаққонийлигини текшириш зарура-
ти юзага келса, жойига чиққан ҳолда ўрганади.

Адлия органлари, шунингдек, тор ихтисослик­
лар бўйича киритилган маълумотларни (бажа-
рилган ишларни) соҳага оид ташкилотларга 
сўровлар юбориш ёки мутахассисларни жалб 
қилган ҳолда ўрганиши, тақдим этилган маълу-
мотларда ноаниқликлар мавжуд бўлган тақдир-
да, масъул ижрочидан ёзма ёки оғзаки тушунти-
риш олиши мумкин;

бешинчи босқичда — Вазирлар Маҳкамаси 
“Ijro.gov.uz” тизимида ҳукумат тизимидаги таш-
килотлар томонидан киритилган ҳамда Адлия 
вазирлиги томонидан текширилган маълумот-
лар тўлиқлиги ва ҳаққонийлигини текширади, 
уларни тасдиқлайди ёки масъул ижрочига қай-
та ишлашга жўнатади, шунингдек, ҳар ойда 
 раёсат мажлисларида ижро натижадорлигини 
танқидий кўриб чиқади ва Ўзбекистон Республи-
каси  Президенти Администрациясига тегишли 
таклифлар билан биргаликда умумлаштирилган 
маълумот киритади;

олтинчи босқичда — Ҳисоб палатаси   
“Ijro.gov.uz” тизимида масъул ижрочилар томо-
нидан киритилиб, Адлия вазирлиги ва ҳукумат 
томонидан текширилган маълумотлар тўлиқлиги 
ва ҳаққонийлигини текширади, уларни назорат-
дан ечади ёки масъул ижрочига қайта ишлашга 
жўнатади, шунингдек, ижро ҳолати бўйича ҳар 
чоракда Ўзбекистон Республикаси Президенти 
Администрациясига ахборот киритиб боради;

еттинчи босқичда — Ўзбекистон Респуб­
ликаси Президенти Администрацияси қонун-
чилик ҳужжатлари ва топшириқлар ижросини 
назорат қилувчи ташкилотлар фаолиятини муво-
фиқлаштиради.

Эндиликда ҳар бир қонунчилик ҳужжати ва 
топшириқ ижроси мазкур қарорда белгилаб бе-
рилган ижро босқичларидан ўтиши, шубҳасиз, 
ижро интизомининг самрадорлигини оширишга 
хизмат қилади.

Ижро ИнтИзоМИнИ МустаҳкаМлашнИнг 
асосИй кўрсаткИчларИ —  

натИжадорлИкка эрИшИш оМИлИ

Қарор билан ижро интизомини мустаҳкамлаш-
нинг қуйидаги асосий кўрсаткичлари белгилаб 
берилди:

биринчи — қонунчилик ҳужжатлари ва топши-
риқлар лойиҳасини ҳар томонлама пухта ҳамда 
юксак профессионал даражада тайёрлаш.

Лойиҳалар пухта ҳамда профессионал дара-
жада ишлаб чиқилгани, унинг ижро этилмаслиги 
хавфи лойиҳа босқичидаёқ тизимли равишда ўр-
ганилмоқда, сифатсиз лойиҳалар ташаббускор 
идорага асослантирилган эътирозлар билан қай-
тарилмоқда. Масалан, 2021 йилнинг I чорагида 
293 та норматив­ҳуқуқий ҳужжатлар лойиҳалари-
нинг 75 таси ёки 25,6 фоизи қонунчилик ҳужжат-
лари нормаларига зидлиги ва жиддий камчилик­
ларга йўл қўйилгани сабабли ташаббускорларга 
қайтарилди;

иккинчи — вазирлик ва идоралар, барча да-
ражадаги ҳокимликларнинг календарь иш ре-
жасини пухта шакллантириш иқтисодиёт тар-
моқлари ва ижтимоий соҳани ҳамда республика 
ҳудудларини ривожлантириш учун алоҳида аҳа-
мият касб этади. Янги тизимга асосан, ижро ин-
тизоми масаласи ҳар бир ходимнинг шахсий иш 
режасида алоҳида белгилаб қўйилиши ва нати-
жаси доимий таҳлил қилиб борилиши лозим;

учинчи — қонунчилик ҳужжатлари ва топши-
риқлар ижросини самарали ва режали ташкил 
қилиш, уларнинг бажарилиш ҳолатини мақсад-
ли ўрганиш ва аниқланган камчиликлар бўйича 
тезкор чоралар кўриш.

Шу мақсадда Адлия вазирлиги томонидан 
ўрганишларни мақбуллаштириш, бу борада 
ягона тизимни шакллантириш мақсадида соҳа-
лар, ҳудудлар ва идоралар кесимида йиллик 
манзилли ва тематик таҳлилий ўрганишлар 
дастури тасдиқланди. Дастур асосида жорий 
йил I чоракда давлатимиз раҳбарининг пенсия 
тизими ва энергетика соҳасидаги топшириқлари 
ижроси ҳолати ўрганилиб, аниқланган муаммо ва 
камчилик ларни баратараф этиш борасида аниқ 
чора­тадбирлар белгилаб олинди;

тўртинчи — қонунчилик ҳужжатлари ва топ-
шириқлардаги назорат бандларида аниқ меха-
низмлар, муддатлар ва масъуллар белгиланиши 
бўйича “йўл хариталари”ни (ҳаракат режала-
рини) ўз вақтида ишлаб чиқиш.

Қонунчилик ҳужжатлари ва топшириқлар 
ижрочиларга қанчалик тез етиб борса, масъуллар  

 томонидан ижрони ташкил этишнинг механизмла-
ри ижрочиларга белгилаб берилса, ижро ҳам ўз 
вақтида натижадорлик билан ташкил этилади. 
Қарорга мувофиқ, ижрога масъул идоралар уч 
кунлик муддатда, шошилинч топшириқлар бўйи-
ча зудлик билан ижрони ташкил этиш графикла-
ри (назорат режалари)ни тайёрлаб, тасдиқлаш 
ва ижрога қаратиш чораларини кўриши шарт;

бешинчи — давлат органлари ва ташкилот-
ларининг ижро интизомига масъул бўлинмала-
рининг ижро интизомини мустаҳкамлашдаги 
ролини ошириш.

Давлат бошқаруви органлари ва маҳаллий ҳо-
кимликларда ушбу ишларни мувофиқлаштириш 
вазифаси юкланган бўлинмалар (бошқармалар, 
бўлимлар, секторлар, гуруҳлар ва мутахассис-
лар) ижро интизомини мустаҳкамлашдаги муҳим 
бўғиндир. 

Мазкур бўлинмаларга муносиб номзодларни 
пухта танлаб олиш, қонунчилик ҳужжатлари ва 
топшириқлар ижросини таъминлаш ва ижро ин-
тизомини мустаҳкамлашда уларнинг масъулияти 
ҳамда талабчанлигини ошириш, шу билан бирга, 
уларга ноқонуний таъсир кўрсатишнинг олдини 
олиш мақсадида уларни лавозимга тайинлаш-
нинг янги тартиби белгилангани ҳам бежиз 
эмас.

олтинчи — ташкилий, ижро ва назорат фао-
лияти ягона тизимининг натижадорлиги учун дав-
лат органлари ва ташкилотлари раҳбарларининг 
шахсий масъулиятини белгилаш.

Ижро интизомини сусайтириб юборгани ва 
 кадрларга нисбатан талабчанлик қилмагани учун 
республика даражасидаги бир қатор раҳбарлар, 
туман ва шаҳар ҳокимлари эгаллаб турган ла-
возимидан озод этилгани ҳам ушбу масала 
ижро интизомини таъминлашнинг муҳим кўр-
саткичи эканидан далолат беради.

Ижро интизомини мустаҳкамлашнинг юқори-
да таҳлил қилинган асосий кўрсаткичлари — ҳар 
бир раҳбар ва мутахассисни масъулият ва со-
битқадамлик билан меҳнат қилишга ундайдиган 
ягона тизим аниқ ва пухта ишлашини таъмин-
лайди ҳамда қонунчилик ҳужжатлари ва топши-
риқларда белгиланган мақсад ва вазифаларга 
эришиш кафолати бўлиб хизмат қилади.

ЯнгИ таъсИрчан ва тИзИМлИ назорат 
МеханИзМИ жорИй этИлдИ

Қарорда давлат органлари ва ташкилотлари 
ҳамда хўжалик бирлашмалари томонидан “Ijro.
gov.uz” тизимида қонунчилик ҳужжатлари ва 
топшириқлар ижроси бўйича назорат ва ҳисоб-
дорликни ташкил этиш тартиби ҳар бир ҳаракат 
кесимида батафсил очиб берилди.

Эндиликда қонунчилик ҳужжатлари ва топ-
шириқлар ижросини ташкил этиш “Ijro.gov.uz” 
тизими орқали республика ташкилотларидан 
тортиб, вилоят, туман, шаҳар даражасигача 
барча идораларни тўлиқ қамраб олади. Хусу-
сан, барча давлат органлари ва ташкилотлари 
ҳамда маҳаллий давлат ҳокимияти органларида 
ижрони назорат қилиш, назорат картотекаларини 
юритиш ва ҳисоботларни шакллантириш фақат 
“Ijro.gov.uz” тизимида амалга оширилади, 
яъни, топшириқлар ижроси билан боғлиқ ҳар қан-
дай жараён тўлиқ электрон платформа орқали 
автоматлаштирилган ҳолда амалга оширилади.

Қарор билан ҳудудий адлия органлари орқали 
топшириқлар ижросини “жойига чиқиб”  “ви-
лоят — туман — маҳалла” вертикали бўйича 
амалда назорат қилиш, ўрта ва қуйи бўғин-
ларда ишларнинг реал ҳолатини, муаммолар-
нинг асл сабабларини ўрганишнинг ҳуқуқий 
асослари яратилди.

Бундан буён ҳудудларда ишни ташкил этишда 
агар топшириқларда ҳокимликлар, давлат ор-
ганлари ва ташкилотлари, хўжалик бирлашма-
ларининг ҳудудий бўлинмалари тўғридан­тўғри 
масъул ижрочи этиб белгиланган бўлса, улар-
нинг назорати ҳудудий миқёсда ҳам горизонтал 
амалга оширилади. Бунда, Қорақалпоғистон Рес­
публикаси Вазирлар Кенгаши, вилоятлар ҳамда 
Тошкент шаҳар ҳокимликлари, туман ва шаҳар 
ҳокимликлари, шунингдек, давлат органлари ва 
ташкилотлари, хўжалик бирлашмаларининг ҳуду-
дий бўлинмаларида топшириқларнинг ижро қи-
линиши доимий равишда мониторинг ва таҳлил 
қилиб борилади. Назорат механизмининг бу каби 
самарали ва амалий чоралар асосида йўлга қў­
йилиши  топшириқларнинг тўлиқ, ўз вақтида ижро 
этилишида муҳим омил бўлиб хизмат қилади. 

Бу борада аниқ рақамларга тўхталадиган бўл-
сак, “Ijro.gov.uz” тизимида жорий йилнинг май ойи 
давомида ижро ҳақидаги 7 024 та маълумот ўр-
ганилиб, улардан 3 836 таси келишилган бўлса, 
3 188 ҳолатда (45 фоиз) ижро ҳақидаги маълу-
мотлар тўлиқ бўлмагани ёки ижро натижалари 
қониқарсиз бўлгани сабабли қайта ишлаш учун 
ижрочига қайтарилган. Топшириқларнинг белги-
ланган муддатлардаги ижросини ташкиллашти-
риш юзасидан вазирлик ва идоралар, жумладан, 
ҳокимликларга 80 га яқин таъсир чоралари кири-
тилди.

Шу билан бирга, қонунчилик ҳужжатлари ва 
топшириқлар ижро ҳолати ҳақидаги таҳлилий 
маълумотнома натижаларини ҳар ойда вазир-
лар Маҳкамаси раёсати мажлисларида кўриб 
чиқиш амалиёти йўлга қўйилгани ўз самара-
сини бермоқда. Хусусан, Раёсат мажлисида ўт-

казилган муҳокама натижасида жорий йилнинг 
март ойида бажарилмаган топшириқлар сонини 
апрель ойида 425 тадан 180 тага қисқартириш-
га эришилгани ҳам жорий этилган тизим сама-
радорлигига яққол далилдир.

Ижро назоратига масъул идоралар вакилла-
ри ҳар бир соҳа ва ҳудудга бириктирилган ҳол-
да қонунчилик ҳужжатлари ва топшириқларни 
рўйхатга олиш босқичидан бошлаб, уни амалга 
ошириш механизмларини белгилаш ва ижрога 
қаратиш, ижросини тўлиқ таъминлаб, ахборот 
киритишга қадар бўлган босқичларни самарали 
ташкил этиш, муаммоли масалаларни ҳал қилиш 
юзасидан ижрочиларга аниқ кўрсатмалар бериб 
келиняпти. Хусусан, жорий йил май ойида Иқти-
содий тараққиёт ва камбағалликни қисқартириш 
вазирлиги, Молия вазирлиги, Қурилиш вазирли-
ги, Инвестициялар ва ташқи савдо вазирлиги, 
Уй­жой коммунал хизмат кўрсатиш вазирлиги, 
Соғлиқни сақлаш вазирлиги ҳамда Қашқадарё, 
Сурхондарё, Фарғона, Тошкент вилоятлари 
ҳамда Тошкент шаҳар ҳокимликлари вакиллари 
билан бирга 70 га яқин муаммоли масала ечими 
ижобий ҳал этилди. 

Топшириқ ижроси фақатгина қоғозда назорат 
қилинмасдан, балки унинг амалда бажарилга-
ни бевосита жойига чиққан ҳолда ўрганилмоқда. 
Масалан, май ойида Бухоро вилоятининг Жондор 
ва Қоровулбозор туманлари, Жиззах вилоятининг 
Дўстлик тумани, Сирдарё вилоятининг Янгиер 
шаҳри, Тошкент вилоятининг Зангиота туманида 
давлат идораларида 69 та фармон ва қарор ижро-
си таҳлил қилиниб, аниқланган камчиликларни 
жойида бартараф этиш чоралари кўрилди.

Бу борада ҳудудларда масъул ижрочиларга 
ҳуқуқий ва услубий ёрдам кўрсатиш мақсадида 
ҳудудий адлия органлари масъул ходимлари 
ҳафтада бир кун жойлардаги ҳокимликларда топ-
шириқлар ижросини ташкил этиш бўйича услу-
бий ёрдам бериш амалиёти ҳам йўлга қўйилди.

ҚонунчИлИк  ҳужжатларИ  ва 
тоПшИрИҚлар  ИжросИ  МуддатИнИ 

узайтИрИш  бўйИча  ЯнгИча  тартИб 
белгИландИ

Топшириқларни бажариш чоғида инсон омили 
ва ҳуқуқни қўллаш амалиёти билан боғлиқ турли 
ҳолатлар сабаб айрим ҳолларда уларни ўз муд-
датида бажариш имконияти бўлмайди. Бундай 
ҳолларда масъул ижрочилар қарорда белгилан-
ган тартибда ва шаклда таклиф тайёрлаб, “Ijro.
gov.uz” тизими орқали Адлия вазирлигига кири-
тади. Адлия вазирлиги юқоридаги мазмундаги 
таклифларни беш кун муддатда чуқур таҳлил 
қилиб, асосли деб топилганларини “Ijro.gov.uz” 
тизими орқали тасдиқлайди. 

Вазирлар Маҳкамаси (ҳукумат тизимидаги 
ташкилотлар бўйича) Адлия вазирлиги томони-
дан кўриб чиқилган таклифларни худди шу муд-
датда таҳлил қилади ҳамда асосли деб топилган 
тақдирда, уларни Ҳисоб палатасига “Ijro.gov.uz” 
тизими орқали киритади.

Ҳисоб палатаси ижро муддатини узайтириш 
ҳақидаги Адлия вазирлиги ва Вазирлар Маҳка-
маси томонидан маъқулланган таклифларни беш 
кун муддатда таҳлил қилиб, асосли деб топилган 
таклифлар бўйича ўз хулосасини “Ijro.gov.uz” ти-
зимида Ўзбекистон Республикаси Президенти 
Администрациясига киритади. Топшириқ бажа-
рилгани муносабати билан назоратдан олиш 
тартибидан фарқли равишда, топшириқларнинг 
ижро муддатини узайтириш масаласи бевосита 
Ўзбекистон Республикаси Президенти Админис­
трациясида ҳал қилинади.

Қарорда ушбу жараён кетма­кетлиги батаф-
сил ёритилган бўлиб, унга кўра, Ўзбекистон  

Республикаси Президенти Администрациясининг 
Ижро интизомини таъминлаш шўъбаси қонунчи-
лик ҳужжатлари ва топшириқларнинг ижро муд-
датини узайтириш бўйича таклифларни ва Ҳисоб 
палатасининг хулосасини таҳлил қилиб,  асосли 
деб топган тақдирда Ўзбекистон Республикаси 
Президенти Администрацияси раҳбарига таклиф 
киритиши белгилаб қўйилган. 

Якуний босқичда Ўзбекистон Республикаси 
Президенти Администрацияси раҳбари “Ijro.gov.
uz” тизимидаги топшириқларнинг ижро муддати-
ни узайтириш ҳақидаги таклифлар бўйича Ўзбе-
кистон Республикаси Президентига ахборот бе-
риб, тегишли чораларни белгилайди.

Гувоҳи бўлганимиздек, топшириқларнинг муд-
датини узайтириш масаласи бўйича давлат раҳ-
барига ахборот берилиши топшириқнинг ўз вақти-
да ижро қилинишига алоҳида масъулият билан 
ёндашишни тақозо этади. Ушбу жараёнда бош ме-
зон — таклифнинг асосли эканлиги бўлиб, ҳар бир 
таклиф ушбу жараёнга масъул бўлган ваколатли 
идоралар томонидан индивидуал тарзда кўриб 
чиқилади ва таҳлил қилинади. Бунда, қонунчилик 
ҳужжатлари ва топшириқлар ижросини ўз вақтида 
ва сифатли таъминлаш борасида масъул ижро-
чилар томонидан ўз ваколати доирасида барча 
зарурий чоралар кўрилгани, масъул ижрочига боғ-
лиқ бўлмаган ҳолда учинчи томоннинг ҳаракати 
(ҳаракатсизлиги) оқибатида топшириқни бажариш 
имкони мавжуд эмаслиги таклифни асосли деб 
топишда инобатга олинади.

Ижро  ҳолатИ  тИзИМлИ  равИшда
таҳлИл  ҚИлИнадИ

Қарор билан қонунчилик ҳужжатлари ва топ-
шириқлар ижроси ҳолатини давлат органлари 
ва ташкилотларининг ўзида, Адлия вазирлиги-
да, Вазирлар Маҳкамасида ҳамда Ўзбекистон 
 Республикаси Президенти Администрациясида 
тизимли равишда таҳлил қилиб бориш бўйи-
ча аниқ тартиб белгилаб берилди.

Хусусан, биринчи босқичда — давлат ор-
ганлари ва ташкилотлари, маҳаллий ижро этув-
чи ҳокимият органлари, хўжалик бирлашмалари 
ҳар ой якуни бўйича кейинги ойнинг биринчи 
санасига қадар “Ijro.gov.uz” тизимидаги ўзлари 
масъул бўлган топшириқларни таҳлил қилади ва 
ижро ҳолати бўйича маълумотни Адлия вазирли-
гига “Ijro.gov.uz” тизими орқали тақдим этади.

Иккинчи босқичда — Адлия вазирлиги ҳар 
ой якуни бўйича тақдим этилган маълумотлар-
ни кейинги ойнинг учинчи санасига қадар умум-
лаштириб, таҳлил қилади ва бешинчи санага 
қадар умумлаштирилган маълумотнома ва таҳ-
лилий жадвалларни ҳукуматга киритади.

учинчи босқичда — Адлия вазирлиги кирит-
ган таҳлилий материаллар Вазирлар Маҳкамаси 
аппаратининг тегишли таркибий тузилмаларида 
ўрганилиб, якуний босқичда вазирлар Маҳка-
масининг раёсати мажлисида давлат орган-
лари ва ташкилотлари раҳбарлари иштирокида 
танқидий муҳокама қилинади. Бунда, ижро 
интизомини таъминлашда масъулиятсизликка 
йўл қўйган, шунингдек, топшириқларни тўлиқ 
бажармаган, кечиктириб бажарган ёки умуман 
ижросини таъминламаган раҳбарларга нисбатан 
интизомий жавобгарлик чораларини қўллаш 
масаласи кўриб чиқилади.

тўртинчи босқичда — Вазирлар Маҳкамаси 
Раёсати мажлиси баёни, қонунчилик ҳужжат-
лари ва топшириқлар ижроси бўйича таҳлилий 
маълумотнома ҳамда жадвал бир кун муд-
датда Ўзбекистон Республикаси Президенти 
Администрация сига юборилади. 

Қарорда ва у билан тасдиқланган низомда 
Ўзбекистон Республикаси Президенти Админис­

трациясига киритиладиган маълумотномани 
тайёрлашнинг ҳар бир жиҳати алоҳида батаф-
сил очиб берилган. Хусусан, бу борада ягона 
амалиётни шакллантириш ҳамда ижрочиларга 
қулайлик яратиш мақсадида маълумотноманинг 
намунавий шакли, унинг тузилиши ҳамда таҳли-
лий жадваллар намунаси тасдиқланган. 

тоПшИрИҚлар ИжросИ натИжадорлИгИ 
доИМИй баҳоланадИ

Қарор билан давлат органлари ва ташкилот-
лари, маҳаллий ижро этувчи ҳокимият органла-
ри, хўжалик бирлашмаларининг қонунчилик ҳуж-
жатлари ва топшириқлар ижросини таъминлаш 
борасидаги фаолияти натижадорлигини баҳо-
лаб бориш ҳамда рейтинг кўрсаткичларини 
кенг жамоатчилик эътиборига етказиш тарти-
би жорий этилди. 

Эндиликда давлат органлари ва ташкилотла-
ри, маҳаллий ижро этувчи ҳокимият органлари, 
хўжалик бирлашмаларининг қонунчилик ҳуж-
жатлари ва топшириқлар ижросини таъминлаш 
борасидаги фаолияти топшириқларнинг бажари-
лиши кўрсаткичлари (ўз вақтида бажарилган 
топшириқлар, кечиктириб бажарилган топши-
риқлар, бажарилмаган топшириқлар) орқали 
Адлия вазирлиги томонидан ҳар ой якуни бўйи-
ча баҳолаб борилади.

Юқорида қайд этилган барча кўрсаткичлар 
муддати келган жами топшириқлар сонига 
нисбатан ҳисобланади ва кўрсаткичлар сонига 
қараб балл берилади. Якуний босқичда барча 
кўрсаткичлар бўйича тўпланган баллар йиғин-
дисидан келиб чиқиб, ташкилотга аъло (100), 
яхши (86–99), ўртача (71–85), қониқарли (56–
70) ёки қониқарсиз (0–55) баҳо берилади. 
Қарор ва у билан тасдиқланган низомда баҳо-
лаш жараёни ва босқичлари амалий жиҳатдан 
намуналар асосида содда ва аниқ тушунтириб 
берилган.

Баҳолаш бир томондан ушбу фаолиятда юзага 
келаётган тўсиқларни аниқлаш имконини берса, 
иккинчи томондан ижрочиларга ўз фаолиятини 
тўғри ташкил этиш бўйича йўналишларни аниқлаб 
беради. Қолаверса, ижрочиларнинг топшириқлар 
ижросини таъминлаш борасидаги фао лиятини 
баҳолаш тегишли ташкилот раҳбарияти фаолия-
тини ҳам баҳолаш имконини яратади.

Ижро ИнтИзоМИнИ таъМИнлаш бўйИча 
жавобгарлИк чегараларИ ҚатъИй 

белгИлаб берИлдИ

Ўзбекистон Республикаси Президенти  
Ш.М. Мирзиёевнинг “танқидий таҳлил, қатъий 
тартиб-интизом ва шахсий жавобгарлик ҳар 
бир раҳбарни — бу,  бош вазир ёки унинг ўрин-
босарлари бўладими, ҳукумат аъзоси ёки ҳу-
дудлар ҳокими бўладими, улар фаолиятининг 
кундалик қоидаси бўлиб қолиши керак”, деган 
чуқур маъноли сўзларини бугун ҳар бир давлат 
хизматчиси тушуниб етмоғи, таъбир жоиз бўлса, 
фаолиятининг бош мезонига айлантирмоғи зарур.

Шунга монанд равишда қарор билан топши-
риқлар ижросини ташкил этиш механизмида 
барча даражадаги раҳбарларнинг масъулияти 
ҳамда шахсий жавобгарлиги қатъий мустаҳкам-
лаб қўйилди. Хусусан, бу жараёнда давлат ор-
ганлари ва ташкилотлари, маҳаллий ижро этув-
чи ҳокимият органлари, хўжалик бирлашмалари 
раҳбарларининг топшириқларнинг тўлиқ ва ўз 
вақтида бажарилиши, шунингдек, уларнинг ижро 
ҳолати тўғрисидаги маълумотлар “Ijro.gov.uz” 
тизими орқали тўлиқ, тўғри ва ўз вақтида тақ-
дим қилиниши, яъни топшириқлар ижросини 
таъминлашдаги шахсий жавобгарлиги белги-
ланди.

Шу мақсадда ҳар ҳафта вазирлар Маҳка-
маси аппарати йиғилишида ижро интизоми 
бўйича камчиликка йўл қўйган вазирликлар, идо-
ралар ҳамда ҳокимликлар раҳбарларининг те-
гишли ўринбосарлари, ижро интизомига масъул 
мутахассислари ҳисоботини танқидий эшитиш 
амалиёти жорий этилди.

Қонунчилик ҳужжатлари ва топшириқлар ўз 
вақтида бажарилиши назорати олиб борилиши, 
“Ijro.gov.uz” тизими самарали юритилиши ҳамда 
манзилли ва тематик таҳлилларнинг сифатли 
ташкил этилиши учун адлия вазирлигининг 
 масъулияти аниқ белгиланди.

Қарор билан қонунчилик ҳужжатлари ва топ-
шириқлар ижросини ташкил этиш ва мониторинг 
олиб бориш тизими янада такомиллаштирилди, 
ижрони ташкил этиш жараёни босқичма­босқич 
очиб берилди. Бу борада ҳар бир масъул раҳбар 
ва ходимнинг вазифаси эса, ўзи бевосита масъул 
бўлган соҳада ишларнинг аҳволига танқидий ён-
дашиш асосида зиммасига юклатилган вазифа-
ларни масъулият билан бажаришни таъминлаш-
дан иборатдир.

Бинобарин, кўрилаётган барча чоралар қонун-
чилик ҳужжатлари ва топшириқларнинг самара-
ли ҳамда натижадорлик билан ижро этилишини 
таъминлаш,  аввало, халқимиз учун фаровон 
ва муносиб турмуш шароитини яратиш мақса-
дида амалга оширилмоқда.

Зеро, Президентимиз Ш.М.Мирзиёев таъкид-
лаганидек, “Халқ биздан рози бўлса, ишимизда 
унум, барака бўлади. Одамларнинг розилиги биз-
нинг фаолиятимизга берилган энг олий баҳодир”.

ПРЕЗИДЕНТ ¯АРОРЛАРИ — ²АёТДА ВА НАЗОРАТДА

ИЖРО ИНТИЗОМИНИ МУСТА²КАМЛАШ —
 ЯНГИ ªЗБЕКИСТОННИ БАРПО ЭТИШ БªЙИЧА ИСЛО²ОТЛАР 

Янги таЖриба

Бугунги кунда юртимизда шароити оғир бўлган 
796 та қишлоқ мавжудлиги масаланинг нечоғлиқ 
долзарблигини кўрсатади. Президентимиз раисли-
гида шу йил 24 март куни “Обод қишлоқ” ва “Обод 
маҳалла” дастурлари доирасида 2021 йилда амал-
га ошириладиган ишлар муҳокамаси юзасидан ўт-
казилган видеоселектор йиғилишида айтилгани-
дек, қишлоқларга инфратузилма борсагина, ҳаёт 
сифати ўзгаради, тадбиркорлик ривожланади. Шу 
сабабли бу йил мазкур дастурлар янги ёндашув-
лар асосида шакллантирилди. Аҳоли талаблари-
дан келиб чиқиб, 206 та туман ва шаҳар ҳокими, 
йўл, электр таъминоти, коммунал хизмат ва тад-
биркорликка масъул раҳбарлар билан бирма­бир 
гаплашилиб, 8 мингта маҳаллада бажарилиши 
лозим бўлган ишлар белгилаб олинди. Бунда обо-
дончилик билан бир қаторда иш ўринлари очиш, 
аҳолини камбағалликдан чиқариш масалалари 
ҳам кўзда тутилган.

Бундан ташқари, Жаҳон банки ва Осиё инфрату-
зилмавий инвестициялар банки билан бирга, “Қиш­
лоқ инфратузилмасини ривожлантириш” лойиҳаси 
доирасида Фарғона, Андижон, Наманган, Сирдарё 
ва Жиззах вилоятларидаги 21 та туманда комплекс 
тадбирларни амалга оширишга киришилди.

ҚИшлоҚлар Қандай
танлаб олИнЯПтИ?

Давлатимиз раҳбарининг 2020 йил 25 ноябрда-
ги “Жаҳон банкининг Халқаро тараққиёт уюшмаси 
ва Осиё инфратузилмавий инвестициялар банки 
иштирокида “Қишлоқ инфратузилмасини ривожлан-
тириш” лойиҳасини амалга ошириш чора­тадбир-
лари тўғрисида”ги қарорида аҳоли пунктларининг 
меъморий қиёфасини тубдан янгилаш, ҳудудларни 
комплекс ривожлантириш, йўл­транспорт инфрату-
зилмаси, муҳандислик­коммуникация тармоқлари 
ва ижтимоий соҳа объектларини барпо этиш орқали 
аҳолининг турмуш маданиятини юксалтиришнинг 
янги йўналиш лари белгилаб берилди. 

— 2020 йил 17 январда мазкур лойиҳа бўйича 
Ўзбекистон Республикаси Жаҳон банкининг Хал­
қаро тараққиёт уюшмаси билан 100 миллион АҚШ 
доллари ҳамда ўтган йил 28 майда Осиё инфра-
тузилмавий инвестициялар банки билан 82 мил-
лион АҚШ доллари миқдорида 5 йиллик имтиёзли 
давр билан 30 йил муддатга кредит битимлари 
имзолаган эди, — дейди Иқтисодий тараққиёт ва 
камбағалликни қисқартириш вазирлиги ҳузуридаги 
“Қишлоқ инфратузилмасини ривожлантириш” ло­
йиҳаси директори Зафар Ўроқов. — Унинг жами 
миқдори мамлакатимизнинг улуши билан қўшиб 
ҳисоблаганда 183,6 миллион долларни ташкил 
этади. Лойиҳа беш йил давомида иқтисодий ва 
ижтимоий ривожланишдан нисбатан ортда қола-
ётган 21 та тумандаги 300 дан ортиқ қишлоқни 
қамраб олади.

Кўриб турганингиздек, ишлар кўлами кенг. 
 Табиий савол туғилади, лойиҳадан жой олаётган 
қишлоқлар қандай тамойиллар асосида танлаб 
олиняпти?

— Мазкур лойиҳани амалга ошириш бўйича ҳу-
дудларда гуруҳлар тузилиб, улар томонидан барча 
маҳаллалар ўрганиб чиқилмоқда, — дейди Зафар 
Ўроқов. — Уларнинг рўйхати Жаҳон банки томони-
дан белгиланган мезонлар асосида шакл-
лантириб борилади. Барча 
аҳоли пунктла-

Қишлоқларнинг меъморий 
қиёфасини янгилаш, аҳолининг 
турмуш маданиятини яхшилаш, 
деганда кўз ўнгимизга, энг 
аввало, йўллари равон, ичимлик 
сув, электр энергияси билан 
таъминланган, замонавий 
боғча, мактаб ва ихчамгина 
шифохонаси бўлган маскан 
келади. Қишлоқ билан туман 
ёки шаҳар маркази орасидаги 
масофани автобуслар яқин қилса, 
мобиль алоқа, интернет тармоғи 
мунтазам ишлаб турса, янада 
яхши. Ана шундай қулайлик ва 
ижтимоий объектлар жамланмаси 
инфратузилма деган сўзда 
ифодасини топади.

“S&P” ХАЛ¯АРО РЕЙТИНГ АГЕНТЛИГИ: 
“BB-”  ДАРАЖАСИДА  “БАР¯АРОР”

Давлатимиз раҳбарининг  ўтган йил  
2 июндаги “Ўзбекистон Республикасининг 
халқаро рейтинг ва индекслардаги ўр-
нини яхшилаш ҳамда давлат органлари 
ва ташкилотларида улар билан тизимли 
ишлашнинг янги механизмини жорий қи-
лиш тўғрисида”ги фармонида ҳам инсон 
ҳуқуқлари ҳимоясини кафолатлаш, аҳоли 
турмуш даражасини ошириш, иқтисодий 
фаолиятда эркинликни таъминлаш, суд­
ҳуқуқ соҳасидаги моддий ва процессуал 
нормаларни такомиллаштиришга қара-
тилган ислоҳотлар мамлакатимизнинг 
халқаро рейтинг ва индекслардаги кўр-
саткичлари ошишининг асосий омиллари 
сифатида қайд этилган. 

Сўнгги тўрт йил мобайнида мамлака-
тимиз Мерос жамғармасининг “Иқтисодий 
эркинлик” рейтингида 52 поғонага, Жаҳон 
банкининг  “Логистика самарадорлиги” 
 индексида 19 поғонага, “Бизнес юритиш” 
индексида 18 поғонага кўтарилди.

Яқинда “S&P” халқаро рейтинг агент-
лиги  Ўзбекистон Республикаси бўйи-
ча навбатдаги ҳисоботини эълон қилди. 
Унга кўра, мамлакатимиз рейтинг баҳоси  
“BB­” даражасида сақлаб қолинди ва рей-
тинг кутилмаси “салбий”дан “барқарор” 
 даражага кўтарилди.

Ваҳоланки, ўтган йили аксинча ҳолат рўй 
берганди. Яъни 2020 йил июнь ойидан бери 
“S&P” рейтинг агентлиги томонидан 21 та 
давлатнинг кредит рейтинги пасайтирилган, 
13 та мамлакатнинг, жумладан, Ўзбекистон-
нинг ҳам бу борадаги кутилмаси “салбий” 
даражага туширилган эди. 

 — Мазкур қарор Ўзбекистон ташқи қар-
зининг сўнгги икки йилда нисбатан юқори 
суръатларда ўсганлиги билан изоҳланган 
эди, — дейди   Гулистон давлат универ-
ситети кафедра мудири, иқтисодий экс-
перт  Акмал Абдувоҳидов. —  Келгуси 12 
ой давомида мамлакат ташқи қарзининг 
ўсиш суръати барқарорлашмаган тақдирда 
 Ўзбекистон кредит рейтингини пасайтири-
ши мумкинлиги маълум қилинган. 

Юртимизда макроиқтисодий вазият ва 
амалга оширилаётган ислоҳотлар бундай 
вазият келиб чиқишига йўл қўймади. S&P 
Global Ratings рейтинг агентлиги қўмита-
си Ўзбекистон Республикасининг рейтинг 
кутилмасини “салбий”дан “барқарор”га 
кўтаришга қарор қилди. Бу яқин бир­бир 
ярим йил давомида ушбу кўрсаткичнинг 
пасайиш эҳтимоли камлигини билдиради. 
Ўзбекистон эришаётган бундай рейтинг 
баҳолари кўпгина ривожланаётган давлат-
ларга нисбатан юқори эканини қайд этиш 
лозим. Ушбу халқаро рейтинг агентлиги 
Ўзбекистонда валюта, савдо ва нарх сиё-
сати эркинлашгани, давлат бошқарувидаги 
институционал ўзгаришлар, мамлакат ол-
тин­валюта ва бюджет захираси етарли эка-
ни, давлат қарзи сингари омилларга алоҳи-
да эътибор қаратмоқда.

суверен рейтИнг Қандай 
МаҚсадларнИ кўзда тутадИ?

“S&P” рейтинг агентлиги томонидан 
респуб ликамизга суверен кредит рейтинг илк 
бор 2018 йил 21 декабрда берилган. Агентлик 
ҳар йили икки марта Ўзбекистоннинг суверен 
кредит рейтингини қайта баҳолайди ва бу 
жараёнида рес публикамиздаги сўнгги иқтисо-
дий янгиликлар таҳлил этилади.

“S&P”нинг суверен рейтинг методологи-
ясининг изоҳига кўра, агентлик томонидан 
мамлакатларга икки турдаги рейтинг бери-
лиши мумкин: умумий ва аниқ бир молиявий 
мажбуриятлар бўйича. Умумий турдаги рей-
тинг қарздор давлат ўзининг барча молия-
вий мажбуриятларини ўз вақтида бажара 
олиш қобилияти бўйича агентликнинг фи-
крини акс эттирса, иккинчи турдаги рейтинг 
маълум бир турдаги ёки алоҳида молия вий 
мажбурият бўйича кредит рискини ўлчашга 
хизмат қилади.

Иқтисодий тадқиқотлар ва ислоҳотлар 
маркази илмий ходими Нозимжон Ортиқов-
нинг фик рича, молиявий бозор иштирокчи-
лари мазкур рейтингдан эмитент давлатнинг 
тўловга лаёқатли эканлигини, қарз бўйи-
ча асосий тўлов ва фоизларни ўз вақтида 
қайтара олиш имкониятини ҳамда дефолт 
бўлиш эҳтимоллигини аниқлаш мақсади-
да фойдаланади. Шунингдек, давлатларга 
бериладиган суверен кредит рейтинги узоқ 

муддатли шкала ва рейтингнинг келгусида-
ги эҳтимолий йўналишидан иборат. “S&P”-
нинг рейтинг шкаласи “AAA” дан “D”гача 
бўлиб, “ААА” энг юқори баҳони англатса,   
“D” эса давлат ўзининг молиявий мажбу-
риятларини бажара олмаслигини (дефолт) 
билдиради. Шкалада қўшимча равишда 
“АА”дан “ССС”гача бўлган рейтинглар олди-
да  “+” ёки “–“ белгилари ҳам қўлланилади.

Рейтингнинг келгусидаги эҳтимолий 
йўналиши ҳам, ўз навбатида, икки хил бў-
лиши мумкин — кутилма (outlook) ва назо-
рат рўйхати (CreditWatch). Мамлакат бўйи-
ча берилувчи кутилма унинг узоқ муддатли 
рейтинги ўрта муддатда (одатда 6 ойдан   
2 йилгача) қандай ўзгариши мумкинлигини 
кўрсатади.

Кутилма тўрт хил — “ижобий” (рейтинг 
кўтарилиши мумкин), “салбий” (пасайи-
ши мумкин), “барқарор” (ўзгармайди) ва 
“ривож ланувчи” (келгусида рейтингнинг 
кўтарилиши ёки пасайиши ноаниқ). Берил-
ган кутилма бўйича рейтингнинг ўзгариш 
эҳтимоли 1/3 га тенг. Демак, Ўзбекис тоннинг 
“барқарор”да турганлиги унинг иқтисоди-
ётидаги ана шунга мос жараёнлар кузати-
лаётганидан далолат беради.

Прогноз ва кутИлМалар

“S&P”нинг қайд этишича,  2020 йилда 
Ўзбекистон иқтисодий ўсишга (1,6 фоиз) 
эриша олган кам сонли мамлакатлардан 
бири бўлган. COVID­19 билан боғлиқ чек­
ловларга қарамай, қишлоқ хўжалиги ва 
саноат соҳаларининг фаолият юритган-
лиги, йирик инфратузилма ва инвестиция 
лойиҳаларининг амалга оширилиши ҳамда 
давлатнинг иқтисодиётни рағбатлантириш 
юзасидан амалга оширган тезкор чорала-
ри бундай муваффақиятнинг асосий омили 
бўлди.

Агентликнинг тахминига кўра, 2021 йилда 
 Ўзбекистон иқтисодиёти 4,8 фоизга ўсиши 
прогноз қилинган бўлиб, хизматлар сектори 
бундай юқорилашнинг асосий драйвери бў-
лиши кутиляпти.

Иккинчидан, ҳисоботда ташқи қарз ўсиш 
суръати секинлашгани ҳамда қисқа муддат-
ли фискал ва ташқи хатарлар пасайганли-
ги эътироф этилади.  Хусусан, Ўзбекистон 
Республикасиниг “Давлат бюджети тўғри-
сида”ги қонунда давлат ташқи қарзига йил-
лик лимит (5 миллиард доллар) ва давлат 
қарзининг энг юқори миқдорининг (ялпи 
ички маҳсулотга нисбатан 60 фоиз) белги-
ланганлиги, шунингдек, давлат қарзи ҳисо-
бидан молия лаштириладиган лойиҳаларни 
танлаб олишга нисбатан янада “талабчан” 
қоидалар татбиқ этилганлиги ижобий баҳо-
ланган.

Агентлик 2017 йилдан буён мамлакати-
миз ислоҳотлар ва иқтисодий модернизация 
бўйича ўз олдига қўйган вазифалар ижро-
сини таъминлашда сезиларли равишда 
илдамлагани қайд этгани ҳолда, бу иқтисо-
диётнинг ишлаб чиқариш самарадорлиги 
ва институционал салоҳиятини яхшилашга 
замин яратаётганига ишонч билдирган.

Яна бир муҳим жиҳат 
шундаки, “S&P”нинг 
кутилмаларига нисбатан 
Ўзбекистоннинг фискал 
позицияси 2020 – 2021 
йилларда яхшиланган. 
Қайд этилишича, 2020 
йил мобайнида олтин 
нархининг юқорилиги 
давлат тушумлари ва 
ташқи балансини қўллаб-
қувватлаб, умумий 
фискал дефицитнинг 
кутилганидан камроқ 
бўлишига сабаб бўлди 
(2020 йил якунига умумий 
фискал дефицит 4,5 фоизни 
ташкил этди).

Натижада, бюджетни қўллаб­қувватлаш 
учун жалб қилинган маблағларнинг бир 
қисми тежалиб, ҳукумат активлари миқ-
дорининг ошишига эришилган. Бу, ўз на-
вбатида, соф давлат қарзининг ялпи ички 
маҳсулотга нисбатининг барқарорлашиши-
ни таъминлаган. Шу боис, 2020 йил якуни-
да давлат ва молиявий секторнинг ликвид 

активлари умумий ташқи қарз миқдоридан 
кўпроқ бўлган. 

Агентлик ҳисоботида Ўзбекистоннинг 
глобал иқтисодиётга интеграциялашуви ва 
иқтисодий ислоҳотлар натижасида иқтисо-
диёт ўсиш салоҳиятининг ва фискал ҳамда 
ташқи захиралар даражасининг яхшилани-
ши мамлакатимиз кредит рейтингини оши-
рувчи омил бўлиши мумкинлиги алоҳида 
эътироф этилади. Аксинча, кутилмаларга 
нисбатан Ўзбекистоннинг фискал ва ташқи 
захиралари тез суръатларда ёки сезиларли 
даражада камайган, қарз жалб қилиш ошиб, 
ташқи активлар пасайган, иқтисодиётдаги 
долларлашув даражаси сезиларли даража-
да кўтарилган, давлат корхоналари ҳолати-
нинг заифлашуви натижасида давлат улар 
қарзини тўлашга мажбур бўлган ҳолатлар 
юзага келиши унинг райтингини тушириши 
мумкин. 

Иқтисодиётимизда жорий 
йилнинг ўтган ойлари 
давомида эришилган 
натижалар ялпи ички 
маҳсулотнинг ўсиб, ташқи 
қарз ва инфляциянинг 
барқарорлашиб 
бораётганини кўрсатмоқда. 
Биринчи чоракда 
мамлакатимиз ялпи 
ички маҳсулоти 3, саноат 
3,8, қишлоқ хўжалиги 
3,1 фоизга ўсди. Давлат 
бюджети даромадлари 
прогнозга нисбатан қарийб 
2 триллион сўмга кўпайди. 
Экспорт ҳажми январь–
апрель ойларида 3,2 мил-
лиард долларни ташкил 
этган.

Давлатимиз раҳбари жорий йил 12 май 
куни ўтказилган видеоселектор йиғилишида 
эътироф этганидек, бу кўрсаткичлар, албат-
та, яхши... Агар ҳамма тармоқ раҳбарлари 
“аравани тортганида” бу кўрсаткичлар икки 
баробар кўп бўларди.

 Таниқли халқаро ташкилотлар, тажриба-
ли экспертлар ҳам шундай фикрларни бил-
дирмоқда. Масалан, Осиё тараққиёт банки 
мамлакатимизда Ўзбекистон ЯИМ ўсиши 
2021 йилда 4 ва 2022 йилда 5 фоизни таш-
кил этишини прог ноз қилмоқда. ОТБнинг 
Ўзбекистондаги доимий ваколатхонаси ди-
ректори Синди Малвичининг таъкидла-
шича, “Ўзбекис тон, шунингдек, молия вий 
хавф­ хатарларни баҳолашни, айниқса, дав-
лат ташкилотлари томонидан яхшиланиши 
ва тикланишни кучайтириш ва барқарор ва 
узоқ муддатли ўсишни таъминлаш учун ху-
сусий сектор капиталини давлат ва хусусий 
шериклик учун сафарбар этиши керак”.

— Барча ишларимизни ақл ва илмга 
 таяниб амалга оширсак, мамлакатимизнинг 
дунё рейтингларидаги ўрнини яхшилашга 
эришишимизга шубҳа йўқ. — дейди Акмал 
Абдувоҳидов. —  Зеро, буюк алломалари-
миздан бири  — Имом аз Замахшарий бо-
бомиз айтганларидек: “Ё илмли бўл, ё илм 
тингловчи бўл, ёхуд илмга эргашувчи бўл, 
асло тўртинчиси бўлма…”  Илм асосида 
тизимли иш юритиш  юртимизни, албатта,  
барча жабҳаларда етакчилар сафига олиб 
чиқади.

рида маҳалла тараққиёт гуруҳлари ташкил этила-
ди. Бу гуруҳлар ўз йиғилишларида қайси ижтимо-
ий объектни қуриш ёки реконструкция қилиш каби 
масалаларни ўзлари ҳал қилади ва унинг ижросини 
мониторинг қилишда иштирок этади. Белгиланган 
тамойилга кўра, овоз бериш ва қишлоқ миқёсидаги 
қарорларни қабул қилишда маҳалла тараққиёт гу-
руҳлари аъзоларининг 50 фоизи аёллардан иборат 
бўлиши мақсадга мувофиқ ҳисобланади. Яна бир 
жиҳати, ҳар бир қишлоқ миқёсида ажратиладиган 
маблағ аҳоли жон бошига 160 AҚШ доллари атро-
фида бўлиши белгиланган..

Дейлик, бир қишлоқда замонавий боғча, мак-
таби мавжуд ҳолда, сифатли ичимлик сув бўл-
маслиги мумкин. Бошқа бирида электр энергияси 
масаласида муаммо катта. Демак, шу масалалар-
га алоҳида урғу берилади. Қайси объектга алоҳи-
да аҳамият беришни, яъни, биринчи навбатда, бу 
борада  инфратузилмани вужудга келтиришни қи-
шлоқ аҳлининг ўзи йиғилишда ҳал қилади. Маса-
лан, Андижон вилояти Пахтаобод тумани “Соҳил” 
маҳалла фуқаролар йиғинида 264 ўринли янги за-
монавий мактаб қурилиши белгиланди ва лойиҳа-
лаш ишларни амалга ошириш мақсадида тендер 
эълон қилинди.  Унда “Андижонфуқаролойиҳа” 
МЧЖ ғолиб деб топилди ва айни пайтда зиммага 
олган вазифаларни шартнома асосида бажаришга 
киришди.

Жиззах вилояти Бахмал туманида эса  “Сарой” 
МФЙдаги умумтаълим мактабидаги мавжуд 
шароит лар бугунги кун талабларига мутлақо жавоб 
бермаслиги аниқланган. Шу боис, мактабда  капитал 
таъмирлаш ишлари олиб бориладиган бўлди.

Тумандаги 5 та МФЙда тоза ичимлик сув, яна 
учтасида электр энергияси, кўприк ва ички йўллар-
ни таъминлаш учун лойиҳачи ташкилотлар учун 
танловлар эълон қилинади.

Давлатимиз раҳбарининг юқорида номи зикр 
этилган қарорида белгиланганидек, ҳар бир вилоят­
даги қишлоқлар аниқлангандан сўнг уларнинг те-
гишли сублойиҳалари бўйича техник­иқтисодий 
ҳисоблар ишлаб чиқиляпти ва экспертизадан ўт-
казиляпти. Фарғона, Андижон, Наманган, Сирдарё 
ва Жиззах вилоятлари ҳокимликлари ҳузуридаги 
 “Ягона   буюртмачи хизмати” инжиниринг компани-
ялари буюртмачи ҳисобланади. Лойиҳани амалга 
ошириш гуруҳи билан ушбу компания лар ўртаси-
да ҳамкорлик келишувлари имзоланади. Водий 
вилоят ларида маҳалла тараққиёт гуруҳлари фаол-
лари иштирокида ўтказилган тендер жараёнлари 
якунланди. 

Қайд этиш жоиз, лойиҳа доирасида Жаҳон бан-
кининг қатъий экологик ва ижтимоий тамойиллари 
қўлланилади. Бунда маҳаллаларда яшовчи аҳоли-
нинг меҳнат ва хусусий мулк бўйича ҳуқуқларини 
таъминлаш ҳамда  ҳимоя қилишни ҳам назарда 
тутади. Умуман олганда, мазкур ишлардан 1 мил-
лион 330 мингдан ортиқ қишлоқ аҳолиси манфаат 
кўриши кутилмоқда.

Мурожаатларни амалга оширишнинг самарали 
механизми йўлга қўйилган. Лойиҳада иштирок эта-
ётган қишлоқларда мурожаат қутилари ўрнатил-
ган, аҳоли ўз фикр­таклифларини мобиль расмий 
веб саҳифа ва ишонч телефонлари орқали ҳам 
бидириши мумкин.

Айни пайтда ушбу механизмни янада такомил-
лаштириш мақсадида телеграмм тармоғида муро-
жаатлар профили ва расмий веб саҳифада онлайн 
чат очилди. Лойиҳани амалга ошириш гуруҳидан 
бириктирилган масъул мутахассислар уларни 
доимий равишда кузатиб боради.

рауф нУрУллаев, 
иқтисодий шарҳловчи

Бошланиши 1-бетда

болажонлар ва¿тининг мазмунли ва унумли ташкил этилишида му³им ºрин тутмо¿да

таҲлил  ва  таҚҚоС

ижтимоий-и¿тисодий тара¿¿иётни жадаллаштириш омили

Президентимизнинг жойларда ижти-
моий­иқтисодий ислоҳотларнинг бориши, 
халқимизнинг ҳаёт даражасини янада 
оширишга қаратилган бунёдкорлик ва 
ободонлаштириш ишлари билан яқин-
дан танишиш, халқ билан учрашиш ва 
мулоқот қилиш мақсадида вилоятларга 
ташрифида, биринчи навбатда, ҳудудлар 
иқтисодиётидаги “ўсиш нуқталари”ни бел-
гилаш ва шу орқали ижтимоий­иқтисодий 
тараққиётни таъминлашга алоҳида эъти-
бор қаратилмоқда. Жумладан, давлати-
миз раҳбарининг шу йил 1­2 июнь кунлари 
Сурхондарё вилоятига ташрифи давоми-
да Бойсун, Сариосиё, Шеробод туманла-
рини қурилиш материаллари, Қизириқни 
енгил саноат, Олтинсойни озиқ­овқат, Ан-
горни чарм, Бандихон ва Музработ туман-
ларини маҳаллий саноатга ихтисослашти-
риб, кластерлар ташкил этиш зарурлиги 

²УДУДЛАР САЛО²ИЯТИДАН САМАРАЛИ ФОЙДАЛАНИШ

Мамлакатимизда ҳудудларни комплекс иқтисодий ривожлантириш орқали аҳоли бандлигини 
таъминлаш, даромади ва турмуш фаровонлигини ошириш юзасидан изчил ислоҳотлар олиб 

борилаётир.

2021 йилда “обод қишлоқ” ва “обод маҳалла” дастурларини 
амалга ошириш, ижтимоий ва ишлаб чиқариш инфратузилмасини 
ривожлантириш ҳамда аҳолини уй-жой билан таъминлаш чора-
тадбирлари учун қамраб олинган қишлоқ (маҳаллалар) сони ва 

молиялаштириш ҳолати

2021 йил учун Қорақалпоғистон республикаси бюджети, вилоятлар 
ва тошкент шаҳар маҳаллий бюджети даромади, харажати ва 

тартибга солувчи бюджетлараро трансфертлари (миллиард сўмда)

таъкидланди. Хусусан, Сариосиёда қури-
лиш материаллари ишлаб чиқариш ин-
новацион индустриал зонаси, Олтинсой, 
Узун, Бандихон, Денов, Жарқўрғон, Муз-
работ, Термиз ва Сариосиё туманларида 
зайтун плантациялари, Шеробод, Музра-
бот ва Қизириқда анорзорлар барпо қили-
ниши  алоҳида қайд этиб ўтилди.

Замонавий ижтимоий­иқтисодий ин-
фратузилмасиз ҳудудлар тараққиётига 
эришиш имконсиз. Шундан келиб чиққан 
ҳолда, 2018 йилда бошланган “Обод 
қишлоқ”, “Обод маҳалла” дастурлари 
ижтимоий­иқтисодий инфратузилма-
ни яхшилаш орқали ҳудудлар ижтимо-
ий­иқтисодий тараққиётини таъминлашда 
алоҳида аҳамият касб этмоқда. Биргина 
2021 йилда барча туман ва шаҳардаги 
жами 7 минг 794 та қишлоқ ва маҳалла-
да умумий қиймати 20,8 триллион сўмлик 
қурилиш, таъмирлаш ва ободонлаштириш 
ишларини амалга оширишни назарда ту-
тувчи “Обод қишлоқ” ва “Обод маҳалла” 
дастурларини амалга ошириш, ижтимоий 
ва ишлаб чиқариш инфратузилмасини 
ривожлантириш ҳамда аҳолини уй­жой 
билан таъминлаш чора­тадбирларини мо-
лиялаштириш белгилангани яқин истиқ-
болдаги тараққиётга хизмат қилади.

Ҳудудлар иқтисодий салоҳиятидан са-
марали фойдаланишни рағбатлантириш 
ва дахлдорликни кучайтириш мақсадида, 
маҳаллий бюджетлар даромад базасини 
мустаҳкамлашга қаратилган маҳаллий 
давлат органлари ваколати кенгайтирил-
моқда. Ишлаб чиқариш ва хизмат кўрса-
тишни ривожлантириш ҳисобига қўшимча 
солиқ тушумларига эришиш, ҳудудларни 
субвенциядан чиқариш ва умумдавлат 
солиқларини маҳаллий бюджетларда қол-
дириш кабилар бевосита маҳаллий бюд-
жетлар даромадининг ошишига, бу эса, 

ўз навбатида, ҳудудларнинг турмуш фа-
ровонлигини оширишга хизмат қилаётир. 
Натижада 2018 йилдаёқ барча маҳаллий 
бюджетлар субвенциядан тўлиқ чиқарил-
ди ва бугунги кунда тартибга солувчи бюд-
жетлараро трансфертлар қўлланмоқда.

Жаҳон иқтисодиётидаги илғор тажри-
баларга кўра, ҳудудлар иқтисодий салоҳи-
ятидан самарали фойдаланиш орқали 
ижтимоий­иқтисодий тараққиётни жадал-
лаштиришда эркин иқтисодий зоналар ва 
кичик саноат зоналари фаолияти муҳим 
аҳамият касб этади. Бугунги кунда мам-
лакатимизда 23 та эркин иқтисодий зона 
фаолият олиб бораётган бўлса, уларнинг 
20 таси 2016 йилдан кейин ташкил этил-
ди. Бу ўринда умумий эркин иқтисодий 
зоналардан ташқари алоҳида соҳалар, 
жумладан, туризм, фармацевтика каби 
муҳим жабҳаларда эркин иқтисодий зона-
лар фаолияти йўлга қўйилганини алоҳида 
қайд этиш зарур.

Фаолият кўрсатаётган эркин иқтисодий 
зоналар, технопарклар ва кичик саноат 
зоналари фаолиятини умумий тартиб-
га солиш нуқтаи назаридан 2020 йил 17 
февралда Ўзбекистон Республикасининг 
“Махсус иқтисодий зоналар тўғрисида”ги 
қонуни қабул қилинди. Ўзбекистон Рес­
публикаси Президентининг 2016 йил 26 
октябрдаги “Эркин иқтисодий зоналар 
фаолиятини фаоллаштириш ва кенгай-
тиришга доир қўшимча чора­тадбирлар 
тўғрисида”ги фармони асосида барча эр-
кин иқтисодий зоналар мақоми, имтиёзла-
ри тенглаштирилди.

Давлатимиз раҳбарининг 2017 йил 3 
майдаги “Нукус­фарм”, “Зомин­фарм”, 
“Косонсой­фарм”, “Сирдарё­фарм”, “Бой-
сун­фарм”, “Бўстонлиқ­фарм” ва “Пар-

кент­фарм” эркин иқтисодий зоналарини 
ташкил этиш тўғриси”даги фармонига би-
ноан, фармацевтикага ихтисослашган ва 
соҳани ривожлантиришга қаратилган ет-
тита эркин иқтисодий зона ташкил этилди. 
Умуман, 2016 йилдан буён эркин иқтисо-
дий зоналар фаолиятига доир ўндан ор-
тиқ фармон ва қарор қабул қилинди.

Шунингдек, туманларни ҳам комплекс 
иқтисодий ривожлантириш мақсадида бу-
гунги кунга қадар 348 та кичик саноат зо-
наси ташкил этилиб, фаолиятини давом 
эттирмоқда. Эркин иқтисодий зоналарда 
умумий қиймати 2,6 миллиард долларлик 
453 та лойиҳа амалга оширилиши натижа-
сида 36 мингга яқин иш ўрни яратилган. 
Кичик саноат зоналарида эса 5 триллион 
сўмлик 1 минг 497 та лойиҳа ишга тушири-
либ, 36 мингдан зиёд кишининг бандлиги 
таъминланган.

Мамлакатимиздаги ҳар бир ҳудуд 
ўзига хос сайёҳлик имкониятларига эга. 
Бу жиҳат халқаро жамоатчилик томони-
дан ҳам мунтазам эътироф этилмоқда. 
Мавжуд юқори туризм имкониятидан ҳар 
томонлама самарали фойдаланишни 
таъминлаш мақсадида кейинги беш йил 
давомида давлатимиз раҳбарининг қатор 
фармон ва қарорлари қабул қилинди. 

2016 йил 2 декабрдаёқ туризм соҳасини 
ҳар томонлама ривожлантиришга  мас ъул 
Ўзбекистон Республикаси Туризмни ри-
вожлантириш давлат қўмитаси ташкил 
этилди. Туризм индустрияси меҳмонхона 
бизнесини қўллаб­қувватлашга қаратилган 
чора­тадбирлар амалга оширилди.

Мамлакатимизда туризм ва спорт 
соҳаларини янада ривожлантириш, аҳо-
лини жисмоний тарбия ва спортга кенг 
жалб этиш, инфратузилмани яхшилаш, 

Самариддин  ЭлМирзаев,
тошкент молия институти 
кафедра мудири,
иқтисодиёт фанлари 
доктори, профессор

№ ҳудудлар даромад-
лар

харажат-
лар

тартибга 
солувчи 

бюджетлараро 
трансфертлар

1 Қорақалпоғистон
Республикаси

1614,2 2915,6 1301,4

2 Андижон вилояти 2352,2 3228,8 876,7
3 Бухоро вилояти 1935,4 2375,4 440,0
4 Жиззах вилояти 1212,9 1702,9 490,0
5 Қашқадарё вилояти 2570,3 4147,6 1577,3
6 Навоий вилояти 1535,8 1535,8

7 Наманган вилояти 1970,6 3254,5 1284,0
8 Самарқанд вилояти 2657,0 3759,7 1102,7
9 Сурхондарё вилояти 1754,7 3048,3 1293,6
10 Сирдарё вилояти 745,7 1279,9 534,2
11 Тошкент вилояти 3009,8 3009,8

12 Фарғона вилояти 2904,9 3815,0 910,1
13 Хоразм вилояти 1442,7 2075,6 632,9
14 Тошкент шаҳри 4068,6 4068,6

жами 29774,7 40217,6 10443,0

Мамлакатимизда давлат-хусусий шериклиги шартномаси имзоланган 
ва амалга оширилаётган лойиҳалар таҳлили (2020 йил 31 декабрь 

ташаббускор

лойиҳалар амалга 
оширилаётган 

ҳудуд

Энергетика 5 25 2170 Давлат 
ташаббуси

Навоий, Сирдарё, 
Самарқанд, Тошент 

вилоятлари
Коммунал 
хизматлар

2 10 1,4 Давлат 
ташаббуси

Хоразм вилояти

Соғлиқни 
сақлаш

11 15 4,7 Хусусий 
ташаббус

Тошкент шаҳри, 
Қашқадарё, 

Самарқанд, Хоразм, 
Жиззах, Сурхондарё 

вилоятлари
Сув 

хўжалиги
2 15 6,1 Хусусий 

ташаббус
Сирдарё ва Тошкент 

вилоятлари
Таълим 1 24 1 Хусусий 

ташаббус
Республика

Экология 
ва атроф­
муҳитни 

муҳофаза 
қилиш

5 10 11,05 Давлат 
ташаббуси

Наманган, Фарғона, 
Бухоро вилоятлари

жами 26 х 2194,25 х х

туризм салоҳияти юқори бўлган ҳудуд-
ларнинг ўзаро боғлиқлигини таъминлаш 
орқали сайёҳлик учун қулай шарт­шароит 
яратиш мақсадида шу йил апрель ойида 
Ўзбекистон Республикаси Туризм ва спорт 
вазирлиги ташкил этилди.

2016 йилданоқ мамлакатимизда ту-
ризм соҳаси иқтисодиётнинг стратегик 
тармоқларидан бири сифатида белгилан-
ди. Қабул қилинган фармон ва қарорлар 
асосида соҳадаги имкониятлар кенгайти-
рилди. Фуқароларидан юртимизга виза 
талаб этилмайдиган мамлакатлар сони 
9 тадан 86 тага етказилди. 53 та давлат 
учун “электрон виза” тизими жорий этил-
ди. Туризм соҳасини қўллаб­қувватлаш ва 
ривожлантириш мақсадида давлат бюд-
жетидан субсидиялар ажратиш амалиёти 
йўлга қўйилди.

Юртимиз туризм салоҳиятидан са-
марали фойдаланиш, миллий маданий 
меросни маҳаллий ва халқаро жамоат-
чиликка кенг тарғиб қилиш, зиёрат туриз-
ми, экологик туризм, гастрономик туризм 
ҳамда уларнинг инфратузилмасини ри-
вожлантириш борасида чора­тадбирлар 
амалга ошириб келинмоқда.

Фақат давлат бюджети маблағлари 
ёки банк кредитлари ҳисобидан ҳудуд-
лар ижтимоий­иқтисодий тараққиёти-
ни молия лаштириш асосида минтақа-
лар иқтисодий салоҳиятидан самарали 
фойдаланиш мушкул масала. Шу боис, 
бу борада хусусий секторнинг ижти-
моий  масъулиятини ошириш, давлат 
ва хусусий сектор ҳамкорлиги асосида 

лойиҳаларни амалга ошириш ҳам ол-
димизда турган стратегик вазифалар 
ижросида муҳим ўринга эга. Айни имко-
ниятлардан фойдаланган ҳолда энер-
гетика, коммунал хизматлар, соғлиқни 
сақлаш, сув хўжалиги, таълим, экология 
ва атроф­муҳитни муҳофаза қилиш каби 
соҳаларда ҳудудлар бўйича қарийб 2,2 
миллиард АҚШ долларига тенг қатор 
лойиҳалар амалга оширилмоқда.

Таҳлиллардан аён бўлмоқдаки, энер-
гетика соҳасида Навоий, Сирдарё, Са-
марқанд ва Тошкент вилоятларида амал-
га оширилаётган лойиҳалар истиқболда 
ҳудудларнинг ҳам иқтисодий, ҳам ижти-
моий тараққиётига хизмат қилади. Чунки 
энергетика соҳаси ривожисиз нафақат 
ижтимоий соҳа, балки бизнес тараққиёти-
ни ҳам тасаввур қилиш қийин. Таълим, 
соғлиқни сақлаш, сув хўжалиги ва бошқа 
соҳаларда амалга оширилаётган дав-
лат­хусусий шериклик лойиҳалари аҳа-
мияти борасида юқоридаги фикрларни 
такрорлаш мумкин.

Хулоса сифатида таъкидлаш лозим-
ки, минтақалар иқтисодий салоҳиятидан 
самарали фойдаланиш орқали ижтимо-

ий­иқтисодий тараққиётни жадаллашти-
риш борасида ҳукуматимизнинг комплекс 
ёндашуви аллақачон ўз самараларини 
бериш билан бирга, истиқболдаги жадал 
тараққиётимизга ҳам хизмат қилади. Бу 
жараёнда энг асосийси, интеграциялаш-
ган ва мувозанатли ижтимоий­иқтисодий 
тараққиёт орқали аҳоли турмуш фаро-
вонлиги таъминланади.

давлат  даСтУри — аМалда

 бошқарув кадрларини жалб қилиш масалаларига 
алоҳида эътибор қаратилмоқда.

2017­2021 йилларда Ўзбекистон Республика-
сини ривожлантиришнинг бешта устувор йўнали-
ши бўйича Ҳаракатлар стратегиясини “Ёшларни 
қўллаб­қувватлаш ва аҳоли саломатлигини мус­
таҳкамлаш йили”да амалга оширишга оид Давлат 
дастурида ҳам бу борада кўплаб муҳим чора­тад-
бирлар назарда тутилган. Хусусан, Давлат дасту-
рининг 222­бандида боланинг илк ривожланишига 
хизмат қиладиган мактабгача таълимнинг муқо-
бил шаклларини янада кенгайтириш билан боғлиқ 
вазифалар белгиланган.

Ана шу вазифалар ижросини таъминлаш мақ-
садида “Ақлвой” лойиҳаси доирасида мактабгача 
таълим ташкилотлари мавжуд бўлмаган ҳамда 
қамров кўрсаткичи паст бўлган ҳудудларда 4,7 
мингдан ортиқ болани қамраб оладиган ва қайта 
жиҳозланган 49 та Isuzu автобуслари негизида 294 
та гуруҳ шакллантириш ҳамда маҳаллий бюджет 
маблағлари ҳисобидан 98 та маҳалла фуқаролар 
йиғини ҳудудларида болалар майдончаларини қу-
риш ва жиҳозлаш ишлари якунига етказилди, 98 
та болалар майдончасини ташкил этиш орқали 
 мобиль гуруҳлар тармоғи кенгайтирилди.  

МАКТАБГАЧА ТАъЛИМНИНГ МУ¯ОБИЛ ШАКЛЛАРИ

Дунё олимлари, мутахассислар 
болаларнинг эртага қандай 
инсон бўлиб улғайиши кўп 
жиҳатдан мактабгача ёшда 
қандай таълим-тарбия олганига 
боғлиқ, деган хулосага келишган. 
Боиси, бу даврда олинадиган 
билим, кўникмалар “тошга 
ўйилган нақш” каби боланинг 
ёдида бутун умрга муҳрланиб 
қолади. 

— 2021 йил 1 июнь куни Тошкент вилоятининг 
Бўка тумани ва Сирдарё вилоятининг Сардоба 
туманида мазкур лойиҳанинг тантанали очилиш 
маросими ўтказилди, — дейди Ўзбекистон Респуб­
ликаси Мактабгача таълим вазирлиги ахборот хиз-
мати раҳбари Мавлуда Асқархўжаева. — Мобиль 
гуруҳлар ишлаш тартиби ҳам белгиланган. Ҳар 
бир майдончада педагог тарбиячилар “Ақлвой” 
автобус ларида болажонларга 3­4 соат давомида 
таълим ва тарбия беришади. Бу, ўз навбатида уй 
бекаларига ҳам катта кўмак, чунки болажонлар 

таълим олаётган вақтда оналар рўзғор юмушлари 
билан машғул бўлиши мумкин. Қолган ҳудудларда 
ҳам ушбу лойиҳанинг ишга туширилиши белгилан-
ган муддатларда босқичма­босқич амалга ошириб 
борилмоқда.

Бир сўз билан айтганда, “Ақлвой” автобуслари 
бугунги кунда болаларга таълим­тарбия беришда, 
уларнинг ҳар томонлама етук ва баркамол бўлиб 
вояга етишида катта маҳорат мактабини ўтаяпти. 

Давлат дастурининг мазкур бандида ЮНИСЕФ 
ташкилоти билан ҳамкорликда мактабгача таълим-

нинг “Турли хил ёшдаги мактабгача таълим гуруҳла-
ри” (ўйин гуруҳлари) муқобил шаклини Наманган 
вилоятининг Косонсой, Тўрақўрғон, Чуст ва Норин 
ҳамда Хоразм вилоятининг Боғот ва Қўшкўпир ту-
манларида жорий этиш билан боғлиқ вазифалар 
ҳам назарда тутилади.

Мазкур чора­тадбирлар ижросини таъминлаш 
мақсадида Наманган вилоятининг Тўрақўрғон ту-
манида жойлашган Иқтисодиёт ва сервис касб­ҳу-
нар коллежи, Косонсой ва Чуст туманларидаги 
Педагогика коллежлари, шунингдек, Норин тума-
нидаги “Сойбўйи”, Хоразм вилоятининг Боғот тума-
нидаги “Янгиқарам” маҳалла фуқаролар йиғинида, 
шунингдек, Қўшкўпир туманидаги 26, 27 ва 52­сон 
умумий ўрта таълим мактабларида махсус хона-
лар ажратилиб, керакли таълим жиҳозлари билан 
таъминланди. Бу хоналар турли ривожлантирувчи 
 ўйинчоқлар, ўқув материаллар ва инвентарлар би-
лан жиҳозланиб,  тарбиячининг турли ёшдаги бола-
лар билан 3­4 соат машғулот  ўтказиш имконияти 
яратилди. 

Ушбу лойиҳанинг ўзига хос жиҳати шундаки, 
бундай шаклдаги таълимга ЮНИСЕФ тақдим этган 
дастур асосида малакасини оширган тарбиячилар 
бириктирилган. 

Мухтасар айтганда, Давлат дастурининг мазкур 
банди ижроси мактабгача таълим билан қамраб 
олиш кўрсаткичини оширишда, қолаверса, шу 
ёшдаги болажонлар вақтини мазмунли ва унумли 
ташкил этишда муҳим аҳамият касб этмоқда.

Шаҳзод   ҒаФФоров,
“Янги Ўзбекистон” мухбири

Мамлакатимизда ўсиб келаётган авлодни 
соғлом ва ҳар томонлама етук вояга етказиш, таъ-
лим­тарбия жараёнида самарали тизимни ташкил 
этиш бў йича кенг кўламли ишлар амалга оширил­
япти.

Нодавлат мактабгача таълим муассасалари 
сонини янада ошириш ва улар кўрсатадиган хиз-
матлар турини кўпайтиришга астойдил киришил-
ган. Болаларнинг мактабгача таълим қамровини 
кенгайтириш, таълим муассасаларини замонавий 
ўқув­методик материаллар ва бадиий адабиёт-
лар билан тўлдириш, соҳага малакали педагог ва 

“KOlORPAK” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1­А уй.
Босмахона телефони: (78) 129­29­29

МУАССИС:
ўзбекистон республикаси 

вазирлар Маҳкамаси

Бош муҳаррир: 
салим донИёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047­рақам билан рўйхатга олинган.  
нашр индекси — 236. буюртма — 1864. 

78817 нусхада босилди.
ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “KOlORPAK” МЧЖ масъул.

Манзилимиз:  
100029, Тошкент шаҳри, 

Матбуотчилар кўчаси, 32­уй

Навбатчи муҳаррир: Лутфулла Сувонов      
Мусаҳҳиҳ: Ойдин Аляутдинова

“Янги Ўзбекистон” ва “Правда Востока” 
газеталари таҳририяти" ДУК

2021 йил 8 июнь, 115-сон

тил — Миллий ҒУрУриМизиСлоҲотлар СаМараСи

Ўзбекистонда туғилиб­ўсган, билим олган, 
журналист мақомига эга эканидан фахрланиб 
юрадиган ҳамкасбим билан суҳбатимиз чоғи-
да гапнинг индаллосига эътибор бермаганим-
ни кейинроқ тушуниб етдим. Гарчи ўша инсон 
“Шарқ адабиётини яхши биламан”, деб даъво 
қилса­да, аслида ўзбек тилида ҳатто “сен, мен” 
дейишниям билмас, рус тилида сўзлашга тили 
келишмайдиган ҳамкасбларимизнинг гапини 
тинглаб ҳам ўтирмасди. 

Ажабланарлиси, давлат тили ҳақидаги қонун 
қабул қилинганига 30 йилдан ошибди ҳамки, на-
фақат оддий аҳоли, балки айрим мансабдорлар 
ва зиёлиларнинг ҳам давлат тилига, аниқроғи, 
ўзбек тилига муносабати “эски ҳаммом — эски 
тос”лигича қолибди! Бунга давлат тили тўғриси-
даги муҳокамаларда гувоҳ бўлмоқдамиз. 

Бир куни кекса қўшним набирасининг даф-
тарини кўтариб чиқди. Юқори синфга ўтган 
набираси ўзбек тили дарсидан берилган уй 
вазифасини бажара олмабди. “Уй вазифаси” 
дегани аслида бор­йўғи бир нечта сўздан тузил-
ган беш­олтита гапни таржима қилишдан ибо-
рат экан. Таълим рус тилида олиб бориладиган 
мактабда ўқийдиган набира камида беш йилдан 
бери ўзбек тилини ўқиётган бўлса­да, уни мут-
лақо билмайди. Негаям билсин, ахир ўзбек тили 
унга керак эмас­да, ҳатто давлат тили бўлганида 
ҳам! Ахир давлат тилини мутлақо билмайдиган 
бувиси ҳам, ота­онаси ҳам бемалол яшаётгани-
дан кейин болага жонини қийнаб нима зарил?!

Давлат тилини ҳурмат қилиш борасида ўзим 
билан содир бўлган бир воқеани мисол сифати-
да эслаб ўтмоқчиман. Бир неча йил муқаддам 
Жанубий Кореяга борганимда меҳмонхонада, 
ярим тунда кутилмаганда юрак хуружига учра-
дим. Бир амаллаб бош томонимдаги телефон 
гўшагини кўтариб, меҳмонхона навбатчиларига 
қўнғироқ қилиб, ёрдам сўрадим. У ёқдан, турган 
гапки, корейс тилида жавоб қайтаришди. Эҳти-
мол, давлат тилида сўзлашимни талаб қилиш-
гандир, ким билсин... Хуллас, бир­биримизни 
тушунмадик, шу орада мазам қочди, жоним кў-
зимга кўринмай қолди. Ўйлаганим, агар ҳозир 
омонатимни топшириб қўйсам, фарзандларим 
майитимни шунча узоқ юртдан қандай олиб 
кетишлари бўлди, холос... Ўша пайтдаги аҳво-
лимни тасвирлаш шарт эмас... Фарзандларим 

Айни пайтда Ўзбекистондаги 4 та меъмо-
рий мажмуа — Хива, Бухоро, Самарқанд ва 
Шаҳрисабз шаҳарларининг тарихий марказ-
лари ЮНEСКО Умумжаҳон маданий мероси 
рўйхатига киритилган. Бу жойларда  режа-
лаштирилган қурилиш ва ободонлаштириш 
ишлари  Маданий мерос департаменти ҳамда 
ЮНEСКО нинг Умумжаҳон мероси маркази 
билан келишилган ҳолда амалга оширилади.  

Кейинги пайтларда Ўзбекистон ҳудудидаги 
ноёб маданий мерос объектларини муҳофаза 
қилиш, тарихий шаҳарларнинг бош лойиҳаси 
ва менежмент режасини ЮНEСКО халқаро 
стандартлари ҳамда талабларига мувофиқ 
ишлаб чиқишга халқаро экспертлар ҳам кенг 
жалб этилмоқда. 

ЮНEСКО билан яқин ҳамкорликда моддий 
ва номоддий мерос объектларини асрашга 
доир турли халқаро анжуманлар ташкил қи-
линяпти. Мазкур тадбирлар маданий ёдгор-
ликларни муҳофаза қилиш йўлидаги долзарб 
муаммоларни кўриб чиқиш, халқаро тажри-
бани ўрганиш, тарихий­маданий меросни 
сақлашга доир миллий тизимни такомил-
лаштириш, бу йўналишдаги давлат ва нодав­
лат нотижорат ташкилотлари фаолиятининг 
асосий йўналишларини аниқлаш имконини 
беради. 

Таъкидлаш жоизки, режалаштирилган қу-
рилиш ва ободонлаштириш ишлари лойиҳа-
си ЮНEСКО нинг Умумжаҳон мероси маркази 
билан келишилган ҳолда амалга оширил-
моқда.  Масалан, 2020 йилда 11 та лойиҳа 
Умумжаҳон мероси марказига юборилган. 
Сентябрь ойида Бухоро шаҳрининг тарихий 
марказида қурилиши ва таъмирланиши ре-
жалаштирилган объект лойиҳаси эса, Умум-
жаҳон мероси марказининг ижобий хулосаси-
ни олди. 

Жорий йил 18­24 май кунлари Франция 
шаҳарсозлик ва архитектура институти му-
тахассислари Эрик Хайбрехтс (меъмор ва 
шаҳарсозлик ҳамда ҳудудий лойиҳалар бўйи­
ча эксперт), Кристина Иаманди (меъмор, 
ИКОМОС ташкилотининг маданий мерос 
бўйича эксперти), доктор Пьер­Мари Трико 
(шаҳарсозлик ва ландшафт меъмори), Пьер 
Рено (шаҳарсоз қурувчи), Карим Бен Мерием 
(шаҳарсоз қурувчи ва меъмор, маданий мерос 
бўйича эксперт), Ксавье Опигес (ГИС бўйича 
эксперт) Шаҳрисабзга ташриф буюрди. 

нигора  УМарова, 
Маданий мерос агентлиги ходими,
 Муножат МЎМинова, 
“Янги Ўзбекистон” мухбири

Мамлакатимизнинг моддий ва номоддий 
маданий мерос объектларини муҳофаза 
қилиш кўлами йил сайин кенгаймоқда. 
Хусусан, Президентимизнинг 2018 йил 
19 декабрдаги “Моддий маданий мерос 
объектларини муҳофаза қилиш соҳасидаги 
фаолиятни тубдан такомиллаштириш 
чора-тадбирлари тўғрисида”ги қарори 
билан бу фаолият қонуний жиҳатдан янада 
мустаҳкамланди.

Анча йиллар муқаддам рус тилида 
чиқадиган бир нашрда адабий 
муҳаррир бўлиб ишлаганман. Бир 
куни раҳбаримиз Алишер Навоий 
таваллудига бағишлаб рус тилида 
ёзилган мақолани қисқартириб 
беришимни сўради. Мен 
мақоланинг шусиз ҳам ўта қисқа 
ва қуруқ ёзилганини, бундай улуғ 
инсонга атаб салмоқли мақолалар 
чоп этиш кераклигини жон 
куйдириб тушунтира кетдим. 
Шунда русийзабон бир ҳамкасбим 
ажабланиб:
— Мен Шарқ адабиётини яхши 
биламан, фақат бир нарсани 
сира тушуна олмайман: ахир 
бу заминда буюк шоирлар жуда 
кўп ўтган-ку, нима сабабдан 
фақатгина Навоийни шунчалик 
эъзозлайсизлар? — деб қолди.
— Навоий ўзбек адабиётининг 
таянч устуни, уни ҳар қанча 
эъзозласа арзийди! — дедим мен 
фахрланиб.

Муҳаббат  йЎлдоШева,
ёзувчи,  Ўзбекистон ёзувчилар 
уюшмаси аъзоси

  
Маданий мерос агентлигида  
археологик тадқиқотга ҳам 
алоҳида аҳамият берилади.  
Жумладан, 60 дан ортиқ 
археологик тадқиқот 
ишларининг  15 таси Англия, 
АҚШ, Германия, Россия, 
Франция, Хитой, Япония 
каби мамлакатларнинг 
етук олимлари иштирокида 
амалга оширилмоқда.

Маданий мерос департаментининг Туризм 
ва спорт вазирлиги тасарруфига ўтказилиб, 
Маданий мерос агентлигига айлантирили-
ши унинг ваколатларини янада кенгайтир-
ди. Жумладан, эндиликда маданий мерос 
объект ларига фақат қўриқланувчи ҳамда 
муҳофаза қилинувчи иншоот эмас, балки 
мамлакатнинг моддий имкониятини кенгайти-
рувчи, ички ҳамда ташқи туризмни ривожлан-
тиришга хизмат қилувчи имконият сифатида 
қаралмоқда.  

Реставрация ва таъмиршунослик соҳаси-
нинг ўзига хос жиҳатларини инобатга олиб, 
ҳудудларда узоқ йиллар давомида шакл-
ланган меъморчилик мактабларини сақлаб 
қолиш ва ривожлантириш мақсадида дав-
лат муассасаси шаклида “Маданий мерос 
объектлари рес таврацияси дирекцияси” ва 
босқичма­босқич равишда унинг минтақавий 
реставрация марказлари ташкил этилади. 
Давлат бюджетидан маданий мерос объек-
тларини асраш ишлари учун ажратиладиган 
маблағлар устувор равишда тўғридан­тўғри 
шартнома асосида “Маданий мерос объек-
тлари реставрацияси дирекцияси”га йўнал-
тирилади.

Бундан ташқари, дирекция ва минтақа-
вий реставрация марказлари фаолиятини 
молия лаштириш манбалари этиб шартнома 
асосида кўрсатиладиган хизматлардан туш-
ган маблағлар, халқаро молия институтлари 
ва ташкилотлари грантлари ҳамда қонунчи-
лик ҳужжатлари билан тақиқланмаган бошқа 
манбалар белгиланади. Бу эса, шубҳасиз, 
юртимизда асрлар оша яшаб келаётган мод-
дий­маданий мерос намуналарининг мангу-
ликка дахлдор бўлишига хизмат қилади.

бахтига Аллоҳ мени асради, қанчадир вақтдан 
кейин юрак хуружи тўхтади. Энг қизиғи, навбат-
чилар ярим тунда уларнинг тинчлигини бузган 
меҳмон аёлнинг ҳолидан хабар олгани келиш-
мади... Мен эса, уларнинг давлат тилида га-
пирмаганимни ҳурматсизлик белгиси деб тушу-
нишганини, шунинг учун қўнғироғимга эътибор 
беришмаганини англадим. 

Ўзбек тили ҳақида гап кетганда, ҳаётини узоқ 
вақтлар давомида кузатишга муваффақ бўлга-
ним бир аёл эсимга тушаверади. Люба опа. Уни 
ҳамма қўшнилари шундай чақиришарди. Ёши 
катталар ҳам ҳурмат маъносида “опа” дейдиган 
бу аёлнинг тандирни тўлдириб нон ёпишлари­ю, 
ўзбек тилида қотириб сўзлашини кўрган одам 
унинг бошқа миллат қизи эканини тасаввур ҳам 
қилмасди. Опанинг миллатини “сотиб қўядиган” 
сомонранг сочлари эса худди ўзбек аёлларини-
ки каби рўмол тагига яширинган бўларди. 

Сут­товар фермасида соғувчи бўлиб ишлай-
диган бу аёл кунига ўнлаб сигирни соғиб, чар-
чашига қарамай, фарзандларига қўшилиб дарс 
тайёрлаб ўтирганига кўп бора гувоҳ бўлганман. У 
бир этак фарзандлари ташвишидан ортиб, ўзбек 
тилида ўқиш­ёзишни ўрганар, ҳатто қўлига тушиб 
қолган ўзбекча газета­журналлар ва китобларни 
ўқишга ҳам вақт топарди. Агар ўқиган китоблари-
да биронта сўзни тушунмай қолса, алоҳида даф-
тарга батартиб қилиб ёзиб қўяр, кейин эса  мен-
дан уларнинг маъносини сўраб оларди.

— Ўзинг билан ёнма­ён яшаётган одамлар-
нинг тилини, маданиятини, ташвиш ва қувонч­
ларини тушунмаслик уларга нисбатан ҳурмат-
сизликдир, — деб изоҳ берарди опа менга. 
—  Бу борада адабиётдан кўра тўлиқроқ маълу-
мот берадиган манба борми?

Люба опа мени ҳар кўрганида Абдулла Ори-
пов, Эркин Воҳидов, Ўткир Ҳошимов, Хайрид-
дин Султоновнинг янги китоблари чиқиб қолса, 
келтириб беришимни илтимос қиларди. 

Бир куни у ҳовлиққанича тўнғич ўғлининг даф-
тарини кўтариб келди. Дафтарни очиб қарадим. 
Ватан мавзусида ёзилган иншо экан. Муаллима 
“тўрт” баҳо қўйибди.

— Муҳаббат, шуни бир ўқиб кўринг, — деди 
опа ийманиб.

Шошиб турганимга қарамай, иншони ўқий бош­
ладим. Умуман олганда, иншо яхши ёзилган эди. 
Ҳатто “Қорнинг тўйиб, эгнинг бут бўлаётган юрт 
эмас, балки ўзинг жонингдан севадиган, унинг учун 
ҳаётингни фидо қила оладиган, усиз яшашинг мум-
кинлигини тасаввур қила олмайдиган ва оғзингни 
тўлдириб “менинг Ватаним” деб фахрлана олади-
ган замин Ватандир”, деган сўзларнинг тагига му-
аллима қизил сиёҳда чизиб ҳам қўйибди...

— Вой­бў, ўғлингиз жудаям жиддий фикрлар-
кан­ку! — дедим ҳайратимни яширолмай.

— Йўғ­э, буни ўғлим эмас, ўзим ёзганман, — 
деди Люба опа хижолатдан оппоққина юзлари қи-
зариб. — Қарасам, ўғлим сира иншо ёза олмаяпти. 
Китоблардан нималарнидир кўчиряпти. Жаҳлим 
чиқди­да, “Сенга иншо қандай ёзилишини кўрса-
тиб қўяйми?” дедим­у, шартта ёзиб ташладим. 
Ўзим қандай фикрласам, шундай ёздим­да...

Мен иншога қўйилган “4” баҳо бу аёл учун 
қанчалар катта аҳамиятга эга эканини ловулла-
ган юзларида, осмондек тиниқ мовий кўзларида 
кўриб турардим.

 — Биласиз­ку, Ватан тушунчаси менда сал 
бошқачароқ. Асли украин қизи бўлсам­да, ҳа-
ётимнинг мазмуни — муҳаббатимни Ўзбекис­
тондан топдим, шу заминда фарзандларим 
дунёга келди, қазойим етганида охирги манзи-
лимни ҳам ўзбек тупроғидан топаман. Шундай 
экан, менинг бошқа Ватаним бўлиши мумкинми? 
Куюнчак, меҳрибон, ориятли ўзбек қўшниларим 
яхши­ёмон кунларимда доим ҳамдард, мадад-
кор, уларсиз ўтадиган ҳаётимни тасаввур қила 
олмайман. Шундай экан, улар билан бир тилда 
гаплашиб, дардлашиб, кулиша олмаслигим, шу 
тилни яхши кўрмаслигим мумкинми? 

Ўзга миллат вакили бўла туриб, нон­тузини 
еяётган заминда яшовчи халқнинг тилини ўзи-
нинг она тилидек ардоқлаган ўша Люба опани 
кўрмаганимга ҳам қирқ йилдан ошибди. Эъти-
бор беринг­а, ўша пайтларда ўзбек тили давлат 
тили эмас эди! 

Мана, биз ўз тилимизга эга бўлган йилимизда 
дунёга келган гўдаклар улғайиб, ҳатто уларнинг­да 
фарзандларининг бўйи етиб қолди. Бошқа миллат 
вакили бўлса­да, ота­боболаридан тортиб ўзигача 
Ўзбекистонда яшаб келаётган, туғилганидан бош­
лаб давлат тили — ўзбек тили деб қулоғига қуйи-
лаётган, ўзбекнинг нонини еб, ўзбек халқининг ке-
лажагини ўз қўлига олган инсонлар қандай қилиб 
бу тилни ҳурмат қилмасликлари мумкин? Балки 
айб ўзимиздадир? Ахир ўзимиз ҳурмат қилмаган 
тилни бошқа биров  эъзозлай оладими?

ªЗБЕК ТИЛИНИ 
СЕВГАН ЛюБА ОПАГА 

²АВАС ¯ИЛДИМ

МАДАНИЙ МЕРОСИМИЗ —
МИЛЛИЙ МУЛКИМИЗ

Норасмий учрашув жараёнида Шаҳрисабз 
шаҳар ҳокими шаҳарни ривожлантириш бўйи-
ча аниқ тавсиялар бўйича иш олиб борилаёт-
гани ва шу билан бир қаторда шаҳар аҳолиси 
турмуш тарзининг ўзига хос хусусиятларини 
ҳисобга олган ҳолда, шаҳарни регенерация 
қилиш иш режаси тузилишини маълум қилди. 

Ўзбекистонда Моддий маданий мероснинг 
кўчмас мулк объектлари Миллий рўйхати Вазир-
лар Маҳкамасининг 2019 йил 4 октябрда қабул 
қилинган 846­сон қарори билан тасдиқланган. 
Мамлакатимиз бўйича жами 8 минг 208 та мод-
дий маданий мероснинг кўчмас мулк объекти 
мавжуд бўлиб, шундан 4 минг 748 таси архео­
логия, 2 минг 250 таси архитектура, 678 таси 
эса монументал санъат ёдгорлиги, 532 таси 
диққатга сазовор жойлардир. Миллий рўйхатга 
киритилган объектларга нисбатан гаров ва ипо-
тека қўлланилиши мумкин эмас (хусусий мулк 
ҳисобланган моддий маданий мероснинг кўчмас 
мулк объектлари бундан мустасно).

“Моддий маданий мерос объектларининг 
муҳофаза қилиниши кучайтирилиши муноса-
бати билан Ўзбекистон Республикасининг ай-
рим қонун ҳужжатларига ўзгартиш ва қўшим-
чалар киритиш тўғрисида”ги қонунга биноан, 
Умумжаҳон мероси рўйхатига киритилган ҳу-
дудларга тааллуқли жавобгарлик белгиланди.

Мамлакатимизда 2019­2021 йил ҳолатига 
кўра, Умумжаҳон мероси рўйхатига киритил-
ган ҳудудларда ва уларнинг қўриқланадиган 
теграларида моддий маданий мерос объект­
лари ҳисобланмаган бинолар, иншоотлар 
ҳамда бошқа объектларни белгиланган тар-
тибда рухсатнома олмасдан қуриш ёки бузиш 
бўйича 234 та маъмурий ҳуқуқбузарлик ҳола-
ти қайд этилган. Улар бўйича 70 та иш судга, 
160 таси прокуратурага, 4 та иш ички ишлар 
бўлинмаларига юборилган.

Жорий йил апрель ойида Буюк Британия 
музейи билан артефактларнинг олиб чиқиб 
кетилиши контрабандасининг олдини олиш 
бўйича семинар­тренинг ўтказилди. Унда 
мутассадилар билан чегарада ушлаб қолин-
ган ва мусодара этилаётган артефактлар ва 
маданий мерос ашёларини аниқлаш ҳамда 
расмийлаштириш бўйича жаҳон тажрибаси 
ҳақида фикр алмашилди. Шунингдек, музей-
га ташриф буюрувчилар сонини ошириш, ин-
новацион воситалардан кенг фойдаланиш, 
кадрлар салоҳиятини ошириш масалалари 
юзасидан маърузалар тингланди.


